
Ri Dios ja ri Ralcꞌual xucusaj chi xukꞌalajij ri rutzij

1  1 Chupa ri ojer can tiempo, qꞌuiy mej (paj) xchꞌoꞌn ri Dios chique ri 
katiꞌt-kamamaꞌ; y cuando xchꞌoꞌn chique xerucusaj achiꞌaꞌ ri xekꞌalajin 

ri rutzij, y chukaꞌ can qꞌuiy formas xucusaj chi xuꞌon chique ri achiꞌaꞌ riꞌ 
chi xquikꞌalajij ri rutzij, 2  y cami chupa ri ruqꞌuisbel tiempo chi ri rech-ulef, 
ri Dios can jaꞌ ri Ralcꞌual ri xucusaj chi nukꞌalajij ri rutzij chakawech. Ri 
Dios pa rukꞌaꞌ ri Ralcꞌual xuya-wi ronojel, y chukaꞌ pa rukꞌaꞌ rajaꞌ xuya-wi 
chi xuꞌon ri rech-ulef y ronojel ri jecꞌo. 3 Riqꞌuin ri Ralcꞌual nitzꞌetetaj chi ri 
Dios can cꞌo-wi rukꞌij. Ri Ralcꞌual can junan-wi riqꞌuin rajaꞌ. Y ja ri Ralcꞌual 
chukaꞌ ri ucꞌuayon richi ronojel ri jecꞌo; y can riqꞌuin ri ruchukꞌaꞌ ri rutzij 
rutzꞌamon-wi ronojel, roma ri rutzij can cꞌo-wi ruchukꞌaꞌ. Rajaꞌ xcom 
chi quiriꞌ xulesaj ri kamac, y xcꞌastaj chiquicojol ri caminakiꞌ. Y cuando 
rubanon yan ronojel riꞌ, xbechꞌoquieꞌ chicaj pa ru-derecha ri nimalaj Dios.

4 Ri Ralcꞌual ri Dios can cꞌo más rukꞌij chiquiwech ri ángeles. Y roma 
ri samaj ri xuꞌon rajaꞌ, ri Dios can nim rukꞌij xuꞌon che. Romariꞌ rajaꞌ can 
más-wi cꞌo rukꞌij chiquiwech ri ángeles.

Ri Ralcꞌual ri Dios can cꞌo-wi más rukꞌij chiquiwech ri ángeles
5 Quiriꞌ nakaꞌij, roma ketaꞌn chi ri Dios man jun mej (bey) ruꞌin ta che 

jun ángel:
Ja ret jat Walcꞌual.
Y romariꞌ cami ninyaꞌ acꞌaslen. a

Y chukaꞌ man jun mej (bey) ruꞌin ta chirij jun ángel:
Rajaꞌ can xtoc walcꞌual
y ren xquinoc Rutataꞌ. b

6  Y cuando ri Dios xutak-pe ri Ralcꞌual chech-ulef, can xkꞌalajin chi can 
cꞌo rukꞌij, roma ri Dios xuꞌij chique conojel ri ru-ángeles:

Ri carta ri xtzꞌibes chique 
ri kachꞌalal Hebreos

 

 

a 1:5 Sal 2:7 b 1:5 2 S 7:14; 1 Cr 17:13 

Tiyaꞌ rukꞌij ri Walcꞌual. c
7 Y chiquij ri ángeles xe nuꞌij:

Ri nu-ángeles chꞌanin niquiꞌen ri nusamaj,
roma nin-en chique chi can je ancheꞌl quiekꞌikꞌ y je ancheꞌl 

ruxak-kꞌakꞌ. d
8  Pero che ri Ralcꞌual, roma yalan rukꞌij, nuꞌij che:

Dios, ret can richi ronojel tiempo naꞌan gobernar,
y can pa ruchojmil-wi naꞌan gobernar.

 9 Can yalan najoꞌ ri utz, y can man nika ta chawech ronojel ri itzel tak 
ex ri yebanataj.

Y romariꞌ ren ri a-Dios can nubanon chawe chi ret can más jaquicot 
que ri chꞌaka chic awaxbil. e

10 Y chukaꞌ ri Dios xuꞌij che ri Ralcꞌual:
Ajaf, ret xaꞌan ri rech-ulef pa ruticribel,
y xaꞌan chukaꞌ ri rocaj.

 11 Ri rech-ulef y ri rocaj can xquieqꞌuis-wi, pero ret manak xcaqꞌuis.
Ri rech-ulef y ri rocaj can xquierijix, ancheꞌl nuꞌon ri tziak.

 12 Can xquiejalataj-wi, ancheꞌl niꞌan che ri tziak ri man utz ta chic.
Ri rocaj can xtabus ancheꞌl jun tziak ri man nicꞌatzin ta chic.
Pero ret can manak-wi xcajalataj, y chukaꞌ manak xtiqꞌuis ri 

acꞌaslen. f
Quiriꞌ xuꞌij ri Dios.

13  Y ri Dios man jun mej (bey) xuꞌij che jun ángel:
Cachꞌoquie-pe pa nu-derecha
y xquienyaꞌ chuxeꞌ awakan ri itzel yetzꞌeto awichi. g

14 Man jun mej (bey) xuꞌij quiriꞌ che jun ángel, roma ri ángeles xe je 
rusamajel ri Dios. Y ja rejeꞌ yerutak ri Dios chi yequitoꞌ ri je-chaꞌon chi 
yecolotaj.

Can kayaꞌ rakalen ri xuꞌon ri Dios chi xojrucol

2  1 Y roma can ja ri Ralcꞌual ri Dios ri más nim rukꞌij, romariꞌ can 
nicꞌatzin nakataj kakꞌij nakatzeklebej ri rutzij ri kacꞌoxan, chi quiriꞌ 

manak jojsatz (jojsach). 2  Y más que xa ja ri ángeles ri xerucusaj ri Dios 
chi xuya-pe ri ley, ri winak ri man xquiꞌen ta ri xquiꞌij ri ángeles, xka ri 
castigo pa quiwiꞌ chiquijunal. Y can ancheꞌl ri quimac, can quiriꞌ chukaꞌ 
ri castigo ri xka pa quiwiꞌ. 3  Romariꞌ, xa roj man jun rakalen xtakaꞌan che 
ri xuꞌon ri Dios chi xojrucol, ¿cꞌo como jun chic anchiꞌ xtakato-wi-kiꞌ chi 
jojcolotaj? Man jun. Roma can ja ri Kajaf Jesús ri x-in naꞌey chi can cꞌo 
modo jojcolotaj. Y ri xecꞌoxan riꞌ, ja rejeꞌ xetzijon riꞌ chake roj. 4 Ri Dios 
can xucꞌut chakawech roj chi can ketzij ri xquiꞌij rejeꞌ chake, roma rejeꞌ 

can xetiquier xequiꞌen milagros ri xekꞌalajin ri nimalaj ruchukꞌaꞌ ri Dios, y 
milagros ri man jun mej (bey) je-tzꞌeton. Y ri Dios xuyaꞌ lugar chique chi 
xetiquier xquiꞌen chꞌaka chic samaj riqꞌuin ri ruchukꞌaꞌ ri Espíritu Santo. 
Y quiriꞌ chukaꞌ nuꞌon chake roj, chi jojtiquier nakaꞌan ri samaj ri nrojoꞌ 
nuyaꞌ chake chikajunal.

Ri Jesucristo xoc winak ancheꞌl roj chi xojrucol
5 Ri Dios man ruꞌin ta chi pa quikꞌaꞌ ri ángeles xtuya-wi ri rech-ulef ri 

xtipe chakawech apo, ri anchok chij jojchꞌoꞌn-wi cami, chi quiriꞌ jaꞌ ta 
rejeꞌ yebano gobernar. 6  Roma chupa rutzij ri Dios ri tzꞌiban can, cꞌo jun ri 
nuꞌij:

Ajaf Dios, ¿anchique cꞌa oc rakalen jun winak chi quiriꞌ nanataj?
¿Y chukaꞌ anchique rukꞌij jun ri xa riqꞌuin jun chic winak alaxinak-

wi, chi quiriꞌ nanataj?
 7 Roma jubaꞌ ta chic junan rukꞌij xaꞌan che quiqꞌuin ri ángeles;

roma ri ángeles can más-wi cꞌo quikꞌij.
Pero ri winak can cꞌo-wi rukꞌij chukaꞌ,
roma can ayoꞌn paruiꞌ ronojel ri ex ri jeꞌabanon.

 8 Ronojel ri abanon ayoꞌn pa rukꞌaꞌ.
Y can paruiꞌ ronojel xaya-wi. h
Quiriꞌ nuꞌij chupa ri rutzij ri Dios ri tzꞌiban can.

Y cuando nuꞌij chi ri Dios ruyoꞌn yan ronojel pa rukꞌaꞌ, can ronojel cꞌo can 
pa rukꞌaꞌ. Pero cꞌa man jani takatzuꞌ chi can ronojel cꞌo yan pa rukꞌaꞌ. 9 Y 
ketaꞌn chukaꞌ chi ri Jesús can manak más rukꞌij chiquiwech ri ángeles 
x-an che. Pero riꞌ xe chi jubaꞌ oc tiempo, cami can nim-wi rukꞌij banon 
che. Y quiriꞌ x-an che roma xuꞌon sufrir y xcom. Ri Dios yalan jojrojoꞌ, 
romariꞌ xuya-pe ri Jesucristo chi xcom koma konojel.

10 Ja ri Dios banayon ronojel ri jecꞌo, y xeruꞌon chi quiriꞌ niquiyaꞌ rukꞌij. 
Y ri Dios nrojoꞌ chi conojel ri ralcꞌual yebe ta chicaj riqꞌuin rajaꞌ y nicꞌueꞌ 
ta quikꞌij. Y romariꞌ ri Cristo can xuꞌon-wi sufrir. Y roma ri sufrimiento ri 
xukꞌaxaj, can ketzij chi xtiquier xojrucol. 11 Ri Jesús nuꞌon chꞌajchꞌoj che 
ri kacꞌaslen; y roma chꞌajchꞌoj chic kacꞌaslen, joj ralcꞌual ri Dios chukaꞌ. 
Romariꞌ ri Jesús man niqꞌuix ta nuꞌij wachꞌalal chake, roma junan Katataꞌ 
riqꞌuin. 12  Can ancheꞌl-wi nuꞌij chupa rutzij ri Dios ri tzꞌiban can, chirij ri 
Jesús:

Ajaf Dios, ren nentzijoj abiꞌ chique ri wachꞌalal.
Ren nenbixaj abiꞌ quiqꞌuin ri niquimol-quiꞌ chi niquiyaꞌ akꞌij. i

13  Y chukaꞌ chupa rutzij ri Dios ri tzꞌiban can, nuꞌij:
Ren nuyoꞌn wánima riqꞌuin ri Dios. j

Y chukaꞌ nuꞌij:

Weꞌ jincꞌo-wi, junan quiqꞌuin ri je ralcꞌual ri Dios, ri ralcꞌual ri 
jeruyoꞌn rajaꞌ chue. k

Quiriꞌ ri tzꞌiban can chupa rutzij ri Dios.
14 Roj ri joj ralcꞌual chic ri Dios xa joj winak, romariꞌ ri Jesús xoc 

chukaꞌ winak ancheꞌl roj. Rajaꞌ xcom, romariꞌ xchꞌacataj ri xcꞌueꞌ ri 
uchukꞌaꞌ pa rukꞌaꞌ chi nicamisan. Y riꞌ, ja ri itzel. 15 Ri Jesús xcom chi 
yerucol conojel ri niquixiꞌj-quiꞌ yecom. Y roma niquixiꞌj-quiꞌ yecom, can 
ronojel tiempo jecꞌo pa rukꞌaꞌ ri xibinriꞌl. 16  Y can ketzij-wi chi ri Jesús 
man xpe ta chi yerucol ri ángeles; rajaꞌ xpe chi jojrucol roj ri joj ru-
familia can ri Abraham. 17 Romariꞌ xoc winak ancheꞌl roj, y can xcꞌatzin 
chi xuꞌon quiriꞌ, chi quiriꞌ xoc jun Sacerdote ri más cꞌo rukꞌij ri nujoyowaj 
kawech. Can chi ronojel tiempo nuꞌon ri samaj riꞌ riqꞌuin ri Dios, romariꞌ 
can yecochꞌotaj (yecuyutaj) ri kamac roj winak. 18  Y rajaꞌ xuꞌon sufrir y 
can xtojtobex, chi quiriꞌ xka ta pa mac, pero man xchꞌacataj ta. Romariꞌ 
rajaꞌ can nitiquier-wi jojrutoꞌ cuando jojtojtobex chi jojka pa mac.

Ri Jesús más cꞌo rukꞌij chech ri Moisés

3  1 Romariꞌ, rix lokꞌolaj tak wachꞌalal ri xixwoyox chukaꞌ ancheꞌl roj 
roma ri Dios, chi jojbecꞌueꞌ chicaj riqꞌuin rajaꞌ, can titzuꞌ rusamaj ri 

Cristo Jesús. Can ja rajaꞌ kaniman, y nakakꞌalajij chi rajaꞌ can ja-wi ri Dios 
xtako-pe richi, y chukaꞌ ja rajaꞌ ri Sacerdote ri más cꞌo rukꞌij. 2  Ri Jesús can 
xuꞌon-wi ri samaj ri xuya-pe ri Dios che, ancheꞌl xuꞌon ri Moisés. Ri Moisés 
xuꞌon rusamaj ri Dios y man xerumalij ta can ri ralcꞌual ri Dios. l 3 Romariꞌ 
ri Moisés can cꞌo-wi rukꞌij. Pero ja ri Jesús ri kayaꞌ más rukꞌij, roma ri Jesús 
can ancheꞌl jun achi banoy-jay. Y ketaꞌn chi ja ri achi banoy-jay ri más cꞌo 
rukꞌij chech ri jay. 4 Ronojel jay, winak yebano, pero ronojel ri nimalaj 
tak ex ri can jecꞌo-wi, ja ri Dios xbano. 5 Ri Moisés jun utzilaj rusamajel ri 
Dios, romariꞌ man xerumalij ta can ri ralcꞌual ri Dios. Ri Moisés xerukꞌalajij 
yan ri cꞌa man jani quiebanataj chupa ri tiempo riꞌ. 6 Ri Cristo chukaꞌ man 
yerumalij ta can ri ralcꞌual ri Dios. Rajaꞌ man choj ta quiriꞌ rusamajel ri 
Dios, ancheꞌl ri Moisés, roma ri Cristo can Ralcꞌual-wi ri Dios. Y roj chukaꞌ 
can joj ralcꞌual-wi ri Dios, xa nakayaꞌ kánima riqꞌuin rajaꞌ, y can jojquicot 
nakayobej-apo ri kꞌij cuando rajaꞌ xtuyaꞌ chake ri ruꞌin chi xtuyaꞌ.

Kojniman che ri Dios chi quiriꞌ jojoc chupa ri uxlanen ri nuyaꞌ rajaꞌ
7 Romariꞌ kabanaꞌ ancheꞌl nuꞌij ri Espíritu Santo chupa rutzij ri Dios ri 

tzꞌiban can:
Xa xticꞌoxaj rutzij ri Dios cami,

 8 man tiben cof che ri iwánima ancheꞌl xquiꞌen ri iwatiꞌt-imamaꞌ ojer 
can, cuando xecataj chirij ri Dios pa tzꞌiran rech-ulef.

Y xquijoꞌ ta xquitzuꞌ xa can ketzij nika ri castigo pa quiwiꞌ.
 9 Y romariꞌ ri Dios xuꞌij: Cuarenta junaꞌ xincꞌut chiquiwech ronojel ri 

yitiquier nin-en.
Pero rejeꞌ can xquiꞌen-wi ri itzel tak ex, roma xquijoꞌ xquitzuꞌ xa ren 

can ketzij ninyaꞌ ri castigo pa quiwiꞌ.
 10 Romariꞌ xcataj woyowal chique ri xebano quiriꞌ.

Y ren xin-ij: Rejeꞌ siempre je-satzinak (je-sachinak) riqꞌuin ronojel ri 
niquinojij.

Can niquiꞌen ancheꞌl man quietaꞌn ta ri utzilaj bey ri nucꞌutun 
chiquiwech.

 11 Y xin-en jurar roma woyowal y xin-ij:
Rejeꞌ can manak xquieꞌoc chupa ri uxlanen ri ninyaꞌ ren. m
Quiriꞌ xuꞌij ri Dios.

12  Wachꞌalal, tibanaꞌ cuenta iwiꞌ chiꞌijunal, chi quiriꞌ siempre niyaꞌ 
iwánima riqꞌuin ri Dios y man jun ta itzel ex pa iwánima, chi quiriꞌ man 
niyaꞌ ta can ri cꞌaslic Dios. 13  Nicꞌatzin chi kꞌij-kꞌij niyaꞌ ruchukꞌaꞌ iwánima 
chiꞌiwonojel, roma cami cꞌa cꞌo tiempo. Quiriꞌ tibanaꞌ, chi quiriꞌ man 
jun chiwe xtika pa rukꞌaꞌ ri mac, y xticowir ta ránima romariꞌ. 14 Roj xe 
jun kabanon riqꞌuin ri Cristo, roma can xkayaꞌ kánima riqꞌuin cuando 
xkanimaj. Pero nicꞌatzin chi roj man nakayaꞌ ta can, y siempre kayaꞌ 
kánima riqꞌuin.

15 Roma chupa rutzij ri Dios nuꞌij:
Xa xticꞌoxaj rutzij ri Dios cami,
man tiben cof che ri iwánima ancheꞌl xbanataj cuando ri winak 

xecataj chirij ri Dios ojer can. n
16  ¿Anchique winak ri xecataj chirij ri Dios más que can quicꞌoxan chic 
rutzij? ¿Man jaꞌ ta como conojel ri xeꞌel-pe pa rech-ulef Egipto, ri xecol-pe 
roma ri Moisés? 17 ¿Anchok quiqꞌuin ri can cuarenta junaꞌ xcataj ruyowal 
ri Dios? ¿Man quiqꞌuin ta como ri xquiꞌen mac y xecom can chiriꞌ pa 
tzꞌiran rech-ulef? 18  ¿Anchok chique x-an-wi jurar roma ri Dios chi can 
man xquieꞌoc ta chupa ri uxlanen ri nuyaꞌ rajaꞌ? ¿Man chique ta como ri 
winak ri man xeniman ta? o 19 Romariꞌ roj nakatzuꞌ chi rejeꞌ man xetiquier 
ta xeꞌoc chupa ri uxlanen riꞌ roma man xquinimaj ta ri xuꞌij ri Dios.

4  1 Romariꞌ, ya que cami cꞌa man jani kojoc chupa ri uxlanen ri ruꞌin ri 
Dios chi can xtuya-wi chake, can kabanaꞌ cuenta kiꞌ chi quiriꞌ man 

nakacꞌulumaj ta ancheꞌl ri winak riꞌ, y cꞌo ta jun chake ri man xtitiquier ta 
chic xtoc chupa ri uxlanen riꞌ. 2  Roma ri utzilaj rutzij ri Dios tzijon chake 
roj, can ancheꞌl-wi ri xtzijos chique ri katiꞌt-kamamaꞌ ojer can. Pero chique 
rejeꞌ man jun xcꞌatzin-wi ri utzilaj rutzij ri Dios, roma xe xquicꞌoxaj, pero 
man xquinimaj ta. 3 Y ri Dios xuꞌij chiquij ri man xquinimaj ta:

Ren xin-en jurar roma woyowal y xin-ij:
Rejeꞌ can manak xquieꞌoc chupa ri uxlanen ri ninyaꞌ ren. p
Quiriꞌ xuꞌij ri Dios.

Y romariꞌ kꞌalaj chi roj ri kaniman ri Jesucristo, can jojoc chupa ri 
uxlanen ri nuyaꞌ ri Dios. Y ri uxlanen riꞌ xtiquier-pe cuando ri Dios xuꞌon 
ri rech-ulef. 4 Y chupa rutzij ri Dios ri tzꞌiban can, nunataj ri uxlanen 
riꞌ, roma nuꞌij: Ri Dios xuxlan chupa ri séptimo kꞌij cuando xecꞌachoj ri 
rech-ulef y ri rocaj. q 5 Y chukaꞌ ri Dios cꞌo nuꞌij chupa rutzij ri tzꞌiban can, 
chiquij ri katiꞌt-kamamaꞌ: Can manak xquieꞌoc chupa ri uxlanen ri ninyaꞌ 
ren. r 6  Pero cami can jecꞌo ri cꞌa yeꞌoc chupa ri uxlanen riꞌ, roma cꞌa cꞌo 
modo yeꞌoc. Ri katiꞌt-kamamaꞌ can xquicꞌoxaj-wi ri utzilaj rutzij ri Dios, 
pero rejeꞌ man xquijoꞌ ta xquiꞌen ronojel ri x-ix chique, romariꞌ man xeꞌoc 
ta chupa ri uxlanen. 7 Y qꞌuiy tiempo chiquij can ri katiꞌt-kamamaꞌ, ri Dios 
xuꞌij chic jun mej (bey) chi nuyaꞌ ri uxlanen chique ri winak. Y xuyaꞌ pa 
ránima ri rey David ri tzij ri xkatzuꞌ yan ka, ri nuꞌij:

Xa xticꞌoxaj rutzij ri Dios cami,
man tiben cof che ri iwánima. s
Quiriꞌ ruꞌin can.

8  Y ri uxlanen ri nakanataj, man nichꞌoꞌn ta chirij ri uxlanen ri xoquilaꞌ 
weꞌ ri katiꞌt-kamamaꞌ cuando je-cꞌamon-pe roma ri Josué. Roma xa ta 
quiriꞌ, ri Dios man ta xuꞌij chic jun mej (bey) chi nuyaꞌ ri uxlanen. t 9 Y 
romariꞌ ketaꞌn chi cꞌa cꞌo jun chic uxlanen chi ri rutenemit ri Dios. 10 Y 
cuando xojoc yan chupa ri uxlanen ri nuyaꞌ ri Dios, xkojuxlan che ri 
kasamaj y neꞌkabanaꞌ ancheꞌl xuꞌon ri Dios, cuando xecꞌachoj ri rech-
ulef y ri rocaj, rajaꞌ xuxlan. u 11 Can katijaꞌ kakꞌij chi quiriꞌ jojoc chupa ri 
uxlanen riꞌ y man takaꞌan ancheꞌl xquiꞌen ri katiꞌt-kamamaꞌ ojer can; rejeꞌ 
man xeniman ta che ri Dios, romariꞌ man xeꞌoc ta chupa ri uxlanen riꞌ.

12  Roma rutzij ri Dios can qꞌues-wi y can yalan ruchukꞌaꞌ. Can más 
nisocon chech xabachique (xamaꞌanchique) espada ri can caꞌiꞌ rey banon. 
Roma rutzij ri Dios nitiquier napon cꞌa pa kánima, y nukꞌalajij-pe ri 
anchique nakanojij y ronojel ri nakaꞌij pa kánima. Ntoc cꞌa chupa ri bak 
y cꞌa anchiꞌ quitunun-wi-quiꞌ ri bak. 13  Can man jun ri nitiquier nrewaj-riꞌ 
chech ri Dios; ronojel can kꞌalaj rubanon chech rajaꞌ. Rajaꞌ can nutzu-wi 
ronojel, y can che rajaꞌ xtakajach na-wi cuenta.

Ri Jesús ri Ralcꞌual ri Dios, jariꞌ ri Sacerdote 
ri más cꞌo rukꞌij ri can kachi roj

14 Roj can cꞌo jun ka-Sacerdote ri can cꞌo rukꞌij ri aponinak chicaj riqꞌuin 
ri Dios, y riꞌ ja ri Jesús ri Ralcꞌual rajaꞌ. Romariꞌ man takamalij nakakꞌalajij 

chi kaniman rubiꞌ rajaꞌ. 15 Ri nimalaj ka-Sacerdote roj, nujoyowaj kawech 
roma retaꞌn chi roj manak más kachukꞌaꞌ. Y rajaꞌ jabel retaꞌn, roma cuando 
xcꞌueꞌ weꞌ chech-ulef, can xtojtobex chi xka ta pa mac. Can ronojel ri niꞌan 
chake roj, x-an che rajaꞌ chukaꞌ, pero rajaꞌ can man xuꞌon ta mac. 16 Romariꞌ 
man takaxiꞌj-kiꞌ jojapon-apo más nakaj riqꞌuin ri Dios, chi quiriꞌ rajaꞌ can 
xtujoyowaj kawech chukaꞌ y xtuꞌon favor chake, chi quiriꞌ cuando cꞌo 
anchique nakacꞌulumaj, can jaꞌ cꞌo-pe rajaꞌ kaqꞌuin chi jojrutoꞌ.

5  1 Jun achi ri ntoc sacerdote ri can cꞌo rukꞌij, chiquicojol ri winak 
nichoꞌx-wi chi nichꞌoꞌn riqꞌuin ri Dios pa quiwiꞌ ri winak y yerusuj 

chech ri Dios ri chicop ri yequiyaꞌ ri winak roma ri quimac, y chukaꞌ 
yerusuj ri chꞌaka chic ex ri niquiyaꞌ ri winak. 2  Ri nimalaj sacerdote xa 
jun winak, y romariꞌ rajaꞌ nujoyowaj quiwech ri winak ri man quietaꞌn ta 
anchique nurayij ri Dios y ri je-satzinak (je-sachinak) riqꞌuin ri niquinojij. 
3  Ri nimalaj sacerdote can winak-wi, romariꞌ ri chicop ri yerusuj chech 
ri Dios, man xe ta roma quimac ri winak yerusuj, xa can roma chukaꞌ 
rumac rajaꞌ, roma rajaꞌ can cꞌo rumac chukaꞌ. v

4 Can man jun winak ri xe quiriꞌ ntoc-ka nimalaj sacerdote y nicꞌue-ka 
rukꞌij, roma jun nimalaj sacerdote can nichoꞌx-wi roma ri Dios, ancheꞌl 
xuꞌon ri Aarón. w Rajaꞌ can ja-wi ri Dios ri xchaꞌon richi. 5 Y quiriꞌ chukaꞌ 
ri Cristo, man xe ta quiriꞌ xoc-ka Nimalaj Sacerdote y xcꞌue-ka rukꞌij, 
roma can ja ri Dios ri xchaꞌon richi. Roma ri Dios can ruꞌin-wi chic che:

Ja ret jat Walcꞌual,
romariꞌ cami ninyaꞌ acꞌaslen. x

6  Y man xe ta xuꞌij quiriꞌ che ri Cristo, xa xuꞌij chukaꞌ che:
Ja ret ri Sacerdote chi ronojel tiempo.
Can ancheꞌl ri Melquisedec, ri sacerdote ri xcꞌueꞌ ojer can. y

7 Y cuando ri Cristo cꞌa cꞌo weꞌ chech-ulef, xuꞌon orar y xucꞌutuj che ri Dios 
chi tutoꞌ chech ri sufrimiento. z Can retaꞌn-wi chi ri Dios can nitiquier-wi 
nutoꞌ chukaꞌ chech ri camic. Rajaꞌ can riqꞌuin ronojel ránima xchꞌoꞌn cuando 
xuꞌon orar, y chukaꞌ xokꞌ cuando xuꞌon orar. Y ri Dios can xucꞌoxaj-wi ri 
Cristo, roma rajaꞌ can ruyoꞌn-wi rukꞌij ri Dios, ri Rutataꞌ. 8 Y más que ri Cristo 
can Ralcꞌual-wi ri Dios; roma ri xuꞌon sufrir, can xkꞌalajin chi can niniman 
che ri Dios. 9 Y roma can niniman che ri Dios, rajaꞌ can nitiquier yerucol chi 
ronojel tiempo conojel ri yeniman che. 10 Ri Dios can xuꞌon che chi xoc ri 
Sacerdote ri más cꞌo rukꞌij ancheꞌl ri Melquisedec ri xcꞌueꞌ ojer can.

Man takayaꞌ can ri Cristo
11 Nakajoꞌ nakaꞌij más chiwe chirij ri rusamaj ri Cristo ri Sacerdote 

ri más cꞌo rukꞌij, pero yalan cuesta nuꞌon chakawech nakaꞌij riꞌ chiwe, 

roma rix cꞌa man jani quixqꞌuiy chupa rutzij ri Dios, romariꞌ man niben 
ta entender. 12  Y yalan ta utz xa ta rix yeꞌitijoj yan ta chꞌaka chic riqꞌuin 
rutzij ri Dios. Roma xkꞌax yan qꞌuiy tiempo ri xe jixtijox y cꞌa nicꞌatzin chi 
jixtijox ancheꞌl x-an oc chiwe naꞌey cuando cꞌajaꞌ xinimaj rutzij ri Dios. 
Can jix ancheꞌl neꞌy ri cꞌa yetzꞌuman (yemeꞌ) y cꞌa man jani tiquitaj wey. 
13  Conojel ri man niquiꞌen ta entender rutzij ri Dios, can je ancheꞌl neꞌy ri 
cꞌa yetzꞌuman (yemeꞌ) y man jani tiquiꞌen entender ri nuꞌij rutzij ri Dios. 
Man quietaꞌn ta anchique jun chojmilaj cꞌaslen y anchique ri man choj ta. 
Romariꞌ nin-ij chiwe chi jix ancheꞌl neꞌy. a 14 Pero ri can niquiꞌen entender 
rutzij ri Dios, can je ancheꞌl jun winak ri can nitiquier nutaj wey. Rejeꞌ 
quitijon chic utz quiꞌ, romariꞌ quietaꞌn anchique ri utz y anchique ri man 
utz ta.

6  1 Can nicꞌatzin chi can ronojel nakatemaj chirij ri Cristo; ri xcꞌut 
chakawech naꞌey cuando cꞌajaꞌ takanimaj ri Dios, ketaꞌn yan. 

Xkatemaj yan chi can xcꞌatzin xkayaꞌ can ri mac y nakaꞌan ri nrojoꞌ ri 
Dios, roma ri mac xa pa camic jojrucꞌuaj-wi. Y xkatemaj yan chi nicꞌatzin 
nakayaꞌ kánima riqꞌuin ri Dios. 2  Xkatemaj yan chukaꞌ anchique ntel 
chi tzij ri bautismo. Xkatemaj yan anchique nicꞌatzin cuando ri je-paꞌl 
chech rusamaj ri Dios chiquicojol ri kachꞌalal, niquiyaꞌ quikꞌaꞌ pa kawiꞌ. 
Xkatemaj yan chi xtapon jun kꞌij cuando conojel ri caminakiꞌ xquiecꞌastaj-
pe y xkatemaj yan chi can cꞌo jun castigo chi ronojel tiempo ri xtuyaꞌ 
ri Dios pa quiwiꞌ ri winak ri man niquinimaj ta rutzij. Ronojel reꞌ xcꞌut 
yan chakawech, pero nicꞌatzin chi nakatemaj más chirij ri Cristo. 3  Y can 
xtakatemaj más, xa quiriꞌ nrojoꞌ ri Dios.

4 Y roj ketaꞌn chi ri can pa sakil cꞌo yan ri kacꞌaslen, can cꞌo ruyoꞌn yan 
ri Dios chake ri can richi chilaꞌ chicaj y cꞌo chic ri Espíritu Santo kaqꞌuin. 
5 Ketaꞌn chic chi yalan utz rutzij ri Dios, y katzꞌeton ruchukꞌaꞌ chi can utz-
wi, y ketaꞌn chic chukaꞌ chi cꞌo más ruchukꞌaꞌ xtikꞌalajin chupa ri tiempo ri 
petenak chakawech apo. 6 Y xa jun chake roj nuyaꞌ can jumul ri Cristo, can 
man jun chic ri xtitiquier xtibano che chi nitzolaj chic pe ránima riqꞌuin 
ri Dios. Roma jun ri nuꞌon quiriꞌ, can ancheꞌl nucamisaj chic jun mej (bey) 
ri Ralcꞌual ri Dios chech ri cruz, y nuqꞌuixbisaj chiquiwech winak. 7 Jun 
ri can cof cꞌo rucꞌaslen riqꞌuin ri Cristo, can ancheꞌl jun ulef ri qꞌuiy job 
kajinak paruiꞌ y nuyaꞌ jun utzilaj ticoꞌn. Ri je rajaf ri ulef yalan yequicot, 
roma ri ulef riꞌ can nuyaꞌ ri nicꞌatzin chique. Can cꞌo ru-bendición ri Dios 
paruiꞌ. 8  Pero jun ri jumul nuyaꞌ can ri Cristo, can ancheꞌl jun ulef ri can xe 
itzel tak kꞌayis y qꞌuix ri yeruyaꞌ. Jun ulef quiriꞌ, man nicꞌatzin ta. Man utz 
ta nitzꞌet coma ri rajaf. b Jun ulef quiriꞌ, niporox rech y nimalix can.

9 Kachꞌalal ri yalan jixkajoꞌ, más que cꞌo ri xkaꞌij-ka, roj ketaꞌn chi rix man 
xtiben ta quiriꞌ, roma roj can ketaꞌn chi ri icꞌaslen can cof cꞌo riqꞌuin ri Cristo, 

y jariꞌ ri nicꞌutu chi rix xixcolotaj yan chupa ri mac. 10 Ri Dios can choj-wi, 
y romariꞌ manak xtumestaj ri samaj ri ibanon-pe. Ri Dios retaꞌn chi rix can 
nijo-wi rajaꞌ, y can nicꞌut chi yalan nijoꞌ, roma jeꞌitoꞌn ri chꞌaka chic lokꞌolaj tak 
kachꞌalal y can cꞌa yeꞌitoꞌ. 11 Y nakarayij chi can ancheꞌl nijoꞌ ri Dios cami, can 
quiriꞌ ta chukaꞌ xtiyobej chiꞌijunal ri xtiyoꞌx chiwe chicaj. Can ta riqꞌuin ronojel 
iwánima xtiyobej cꞌa chupa ri ruqꞌuisbel kꞌij chi ri icꞌaslen, y can ta iyoꞌn 
iwánima riqꞌuin ri Dios chi can xtiyoꞌx chiwe ri iyoben. 12 Nicꞌatzin chi rix 
jariꞌ niben chi quiriꞌ man quixrutzꞌom kꞌoral; xa can tibanaꞌ ancheꞌl niquiꞌen 
ri chꞌaka chic ri can quiyoꞌn cánima riqꞌuin ri Dios y cꞌo qui-paciencia. Y roma 
rejeꞌ quiriꞌ quibanon, ri Dios nuyaꞌ chique ri jeruꞌin chi nuyaꞌ.

13 Ri Dios can nuya-wi ri ruꞌin chi nuyaꞌ. Roma ojer can, cuando ri Dios 
xuꞌij che ri Abraham chi xtuyaꞌ ru-bendición pa ruwiꞌ; can pa rubiꞌ ka rajaꞌ 
mismo xuꞌon-wi jurar chi can ketzij xtuyaꞌ ri ruꞌin chi nuyaꞌ. Y pa rubiꞌ ka rajaꞌ 
xuꞌon jurar, roma man jun chic más nim chech rajaꞌ. 14 Y ri Dios xuꞌij che ri 
Abraham: Can ketzij ri nin-ij chawe chi xtinyaꞌ jun nim bendición pa awiꞌ, y 
can yalan je qꞌuiy a-familia ri xquiecꞌueꞌ, c xchaꞌ ri Dios che ri Abraham. 15 Y ri 
Abraham can xcꞌueꞌ ru-paciencia xuyobej, y ri Dios can xuya-wi ri bendición ri 
ruꞌin chi neruyaꞌ che. 16 Cuando ri winak niquiꞌen jurar, can jaꞌ ri rubiꞌ ri Dios 
niquicusaj, roma ja biꞌaj riꞌ ri más nim rukꞌij, y cuando niquicusaj ri biꞌaj riꞌ, 
can yenimex y man jun chic anchique niꞌix chique, roma can conojel quietaꞌn 
chi can ketzij-wi ri niquiꞌij. 17 Romariꞌ ri Dios xuꞌon jurar che ri Abraham chi 
can nuya-wi ri bendición che. Quiriꞌ xuꞌon, chi xucꞌut chiquiwech conojel 
anchok chique xtiyoꞌx-wi ri bendición riꞌ, chi rajaꞌ can manak-wi xtujal ri 
nunojij y can nuꞌon-wi ri nuꞌij. 18 Ri Dios can ketzij-wi ri nuꞌij y rajaꞌ can 
manak-wi xtujal rutzij. Pero roma rajaꞌ nrojoꞌ chi roj ri xojcolotaj yan takatzuꞌ 
chi can ketzij-wi ri nuꞌij, romariꞌ xuꞌon jurar, chi quiriꞌ can riqꞌuin ronojel 
kánima nakayobej-apo ri kꞌij cuando xkojbe chicaj riqꞌuin rajaꞌ. Y can ketaꞌn 
chi rajaꞌ can xtuyaꞌ chake ronojel ri ruꞌin chi nuyaꞌ. 19 Y ronojel riꞌ can nuyaꞌ 
ruchukꞌaꞌ kánima, chi quiriꞌ cof jojpaꞌeꞌ. Y can ancheꞌl nuꞌon ri chꞌichꞌ ri niꞌix 
ancla che, ri anchok che yeyukubex-wi ri barcos, can quiriꞌ chukaꞌ kabanon 
roj; can cof cꞌo kacꞌaslen riqꞌuin ri Dios y cꞌa anchiꞌ cꞌo-wi rajaꞌ chicaj, cꞌa chiriꞌ 
joj-yukul-wi. Can kayoꞌn ruchukꞌaꞌ kánima chi can xkojbe-wi chicaj, d 20 roma 
ri Jesús cꞌo chic chiriꞌ riqꞌuin ri Dios y nucꞌutuj bendición che ri Dios pa kawiꞌ 
roj. Ja rajaꞌ ri Sacerdote ri más cꞌo rukꞌij, ri cꞌo chi ronojel tiempo, ancheꞌl ri 
Melquisedec. e Rajaꞌ xnaꞌey yan e chakawech, chi quiriꞌ roj jojtiquier jojapon 
chukaꞌ riqꞌuin ri Dios.

Ja ri Jesucristo ka-Sacerdote

7  1 Ja ri Melquisedec ri rey chi ri tenemit Salem y ru-sacerdote ri 
nimalaj Dios. Rajaꞌ xberucꞌuluꞌ ri Abraham y xuꞌon bendecir; quiriꞌ 

xuꞌon, roma ri Abraham jaꞌ nitzolaj-pe chi xberuꞌonaꞌ ayowal quiqꞌuin ri 
reyes, y can xeruchꞌec can. 2  Y ri Abraham chitak-baꞌ chitak-baꞌ xuꞌon che 
ronojel ri ex ri xumaj-pe chique ri reyes ri xeruchꞌec, y chiriꞌ xulesaj-wi 
ru-diezmo chi xuyaꞌ che ri Melquisedec. f Y ri biꞌaj Melquisedec, ntel chi 
tzij chi rajaꞌ jun rey ri can pa ruchojmil-wi nuꞌon gobernar. Y roma rajaꞌ 
rey richi ri tenemit Salem, ntel chi tzij chi rajaꞌ jun rey ri nuyaꞌ uxlanen. 
Roma ri biꞌaj Salem, uxlanen ntel chi tzij. 3  Ri Melquisedec man kꞌalaj ta 
chi xecꞌueꞌ rute-rutataꞌ, ni man kꞌalaj ta chukaꞌ chi xecꞌueꞌ ratiꞌt-rumamaꞌ. 
Can man jun kꞌalaj jampeꞌ xalex y jampeꞌ xcom. Y romariꞌ kꞌalaj chi rajaꞌ 
sacerdote chi ronojel tiempo, ancheꞌl ri Ralcꞌual ri Dios.

4 Ri kamamaꞌ Abraham chitak-baꞌ chitak-baꞌ xuꞌon che ronojel ri 
xumaj-pe chique ri reyes, y chiriꞌ xulesaj ru-diezmo chi xuyaꞌ che ri 
Melquisedec. Y romariꞌ kꞌalaj chi ri Melquisedec can cꞌo rukꞌij, roma 
hasta ri kamamaꞌ Abraham che rajaꞌ xuya-wi ru-diezmo. 5  Ri ley richi ri 
Moisés nuꞌij chi ri ru-familia can ri Leví ri yeꞌoc can sacerdotes, can cꞌo ri 
mandamiento quiqꞌuin chi can tiyoꞌx ri diezmo chique coma ri quiwinak, g 
más que rejeꞌ chukaꞌ je ru-familia can ri Abraham. 6  Pero más que ri 
Melquisedec man ru-familia ta can ri Leví, ri Abraham xuyaꞌ ri diezmo 
che y ri Melquisedec xuꞌon bendecir ri Abraham. Y quiriꞌ xbanataj, más 
que ri Abraham can cꞌo rukꞌij roma ri Dios can xuꞌij che chi xtuyaꞌ ri 
bendición che. 7 Ri Melquisedec can más-wi nim rukꞌij. Roma ketaꞌn chi ri 
nibano bendecir, más nim rukꞌij chech ri niꞌan bendecir. 8  Ri je ru-familia 
can ri Leví ri niyoꞌx ri diezmo chique, xa yecom-e. Pero ri Melquisedec ri 
xyoꞌx ri diezmo che roma ri Abraham, niꞌix chirij chi can manak nicom. 
9 Can jojtiquier nakaꞌij chi cuando ri Abraham xuyaꞌ ru-diezmo che ri 
Melquisedec, xuyaꞌ chukaꞌ pa quiqꞌuiexel ri sacerdotes ri je ru-familia can 
ri Leví ri niyoꞌx chukaꞌ ri diezmo chique. 10 Y can cꞌo modo nakaꞌij chukaꞌ 
chi ri sacerdotes, ri je ru-familia can ri Abraham, más que man jani 
quieꞌalex cuando ri Melquisedec xberucꞌuluꞌ ri Abraham pa bey, can jaꞌ 
yan xquiyaꞌ qui-diezmo che ri Melquisedec, roma ri Abraham.

11 Ri ley ri xuyaꞌ ri Dios che ri Moisés xjach can chique ri katiꞌt-kamamaꞌ, 
chupa ri qui-tiempo ri sacerdotes ri je ru-familia can ri Leví. Pero roma ri 
sacerdotes riꞌ man xetiquier ta xquiꞌen chique ri katiꞌt-kamamaꞌ chi can xel 
jumul quimac chech ri Dios, romariꞌ can xcꞌatzin chi xpe jun chic Sacerdote 
ancheꞌl ri Melquisedec, y man ancheꞌl ta ri Aarón y ri chꞌaka chic sacerdotes 
ri je ru-familia can ri Leví. 12  Y roma xejalataj ri sacerdotes, xcꞌatzin chukaꞌ 
chi xjalataj ri ley. 13 Roma ri Sacerdote riꞌ man ru-familia ta can ri Leví. Rajaꞌ 
xa ru-familia can jun chic achi, ri man jun mej (bey) je-oconak sacerdotes. 
14 Roma can ketaꞌn chi ri Kajaf Jesucristo ru-familia can ri Judá. Y ru-ley ri 
Moisés man nunataj ta chi ri ru-familia can ri Judá yeꞌoc sacerdotes.

15  Y cuando ri Jesucristo xoc Sacerdote, can xkꞌalajin chi rajaꞌ man 
junan ta quiqꞌuin ri sacerdotes ri je ru-familia can ri Leví, roma rajaꞌ xa 
ancheꞌl ri Melquisedec. 16  Ri ley nuꞌij chi can xe ri ru-familia can ri Leví 
yeꞌoc sacerdotes, y ri Jesucristo xa man ru-familia ta can ri Leví. Pero 
rajaꞌ can xoc Sacerdote, pero man roma ta quiriꞌ nuꞌij ri ley; rajaꞌ xoc 
sacerdote roma can cꞌo ruchukꞌaꞌ y rucꞌaslen chi ronojel tiempo. 17 Roma 
ri Dios can ruꞌin can che:

Ja ret ri Sacerdote chi ronojel tiempo,
can ancheꞌl ri Melquisedec. h
Quiriꞌ ruꞌin can ri Dios.

18  Y romariꞌ xqꞌuis can jumul ri nuꞌij chupa ri ley chirij ru-familia can ri 
Leví, roma manak ruchukꞌaꞌ y manak xtiquier xerucol ri winak chech 
quimac. 19 Roma ri ley can man xtiquier ta xuꞌon chique ri winak chi 
can xel jumul quimac chech ri Dios. Pero cami cꞌo Jun ri anchok riqꞌuin 
kayoben-wi ri xtuyaꞌ ri Dios chake. Y ri Jun riꞌ más utz. Roma ja rajaꞌ ri 
nibano chake chi jojapon-apo más nakaj riqꞌuin ri Dios.

20 Ri Dios xuꞌon jurar chi quiriꞌ kꞌalaj chi ketzij chi ri Jesús xoc 
Sacerdote. 21 Cuando ri ru-familia can ri Leví xeꞌoc sacerdotes, ri Dios 
manak xuꞌon jurar. Pero cuando ri Jesús xoc can Sacerdote, ri Dios can 
xuꞌon-wi jurar. Ancheꞌl nuꞌij chupa rutzij ri tzꞌiban can:

Ri Ajaf Dios xuꞌon jurar y can manak xtujal ri runojin.
Rajaꞌ xuꞌij: Ja ret ri Sacerdote chi ronojel tiempo,
can ancheꞌl ri Melquisedec. i
Quiriꞌ xuꞌij ri Dios che ri Jesús.

22  Romariꞌ ri Jesús xcꞌueꞌ can chech ri trato ri xuꞌon ri Dios kaqꞌuin. Y ri 
trato reꞌ más utz chech ri xuꞌon quiqꞌuin ri katiꞌt-kamamaꞌ.

23  Ri sacerdotes ri je ru-familia can ri Leví je qꞌuiy, roma rejeꞌ xa 
chꞌanin yecom-e. Y cuando nicom-e jun, jaꞌ ntoc chic can jun pa 
ruqꞌuiexel. 24 Pero ri Jesús roma can man nicom ta, rajaꞌ can jun 
Sacerdote chi ronojel tiempo. 25  Romariꞌ rajaꞌ can siempre nitiquier 
yerucol conojel ri niquinimaj rajaꞌ chi yeꞌapon-apo riqꞌuin ri Dios. Roma 
ri Jesús can cꞌo rucꞌaslen chi ronojel tiempo, y romariꞌ siempre nichꞌoꞌn 
che ri Dios pa quiwiꞌ.

26 Romariꞌ can rakalen-wi chi xoc can ka-Sacerdote ri can cꞌo rukꞌij, 
roma rajaꞌ can chꞌajchꞌoj rucꞌaslen. Man jun mej (bey) xuꞌon jun mac. Can 
man jun ex itzel rubanon pa rucꞌaslen y man junan ta quiqꞌuin ri niquiꞌen 
mac, y can nim rukꞌij banon che chilaꞌ chicaj. 27 Rajaꞌ man ancheꞌl ta ri 
sacerdotes ri can cꞌo quikꞌij, ri je ru-familia can ri Leví, chi kꞌij-kꞌij yequisuj 
chicop chech ri Dios, naꞌey roma quimac rejeꞌ, cꞌajariꞌ roma quimac ri 
quiwinak. j Pero ri Jesús man nicꞌatzin ta chi siempre cꞌo ta anchique 

nusuj-apo chech ri Dios. Roma rajaꞌ xe jun mej (bey) ri xcom chech cruz 
chi xusuj-riꞌ chech ri Dios. 28  Ri ru-ley ri Moisés nuꞌij chi ja ri ru-familia 
can ri Leví ri yeꞌoc sacerdotes ri can cꞌo quikꞌij; y rejeꞌ xa je ralic tak winak 
y niquiꞌen mac. Pero más que can cꞌo chic ri ley riꞌ, ri Dios can xuꞌon jurar 
chi ja ri Jesús ri Ralcꞌual ri xtoc can Sacerdote ri más cꞌo rukꞌij, roma rajaꞌ 
can man jun rumac y can chꞌajchꞌoj rucꞌaslen chi ronojel tiempo.

Ri cꞌacꞌacꞌ ru-trato ri Dios ja ri Jesucristo nibano

8  1 Ri nakajoꞌ nakacꞌut riqꞌuin ri kaꞌin yan pe, ja chi roj can cꞌo jun ka-
Sacerdote ri can cꞌo rukꞌij, y rajaꞌ can chꞌocol chicaj pa ru-derecha ri 

trono anchiꞌ cꞌo-wi ri nimalaj Dios. k 2  Rajaꞌ can oconak Sacerdote chicaj 
anchiꞌ cꞌo-wi ri Dios, chupa ri ketzij rocho ri Dios, ri banon roma ri Dios 
y man coma ta winak. 3  Weꞌ chech-ulef ri sacerdotes ri can cꞌo quikꞌij, 
yequisuj chicop y chꞌaka chic ex chech ri Dios; jariꞌ ri samaj yoꞌn chique. 
Y romariꞌ ri Jesús can xcꞌatzin chi cꞌo chukaꞌ ri xusuj chech ri Dios, roma 
rajaꞌ can jun Sacerdote ri can cꞌo rukꞌij. 4 Y xa rajaꞌ cꞌo ta chech-ulef, ni 
rusamaj jun sacerdote manak ta nitiquier nuꞌon, roma can xe ri ru-familia 
can ri Leví cꞌo modo yeꞌoc sacerdotes y yequisuj chicop y chꞌaka chic ex 
chech ri Dios, ancheꞌl nuꞌij ru-ley ri Moisés. 5 Ri jay anchiꞌ yesamaj-wi ri 
sacerdotes riꞌ y ronojel ri ex ri jecꞌo chupa, can junan riqꞌuin ri rocho ri 
Dios ri cꞌo chicaj. Roma cuando ri Moisés nutzꞌom yan ri samaj chi nuꞌon 
ri jay, ri Dios xuꞌij che: Tatzuꞌ cꞌa; can nicꞌatzin chi niꞌan ronojel, can 
ancheꞌl ri xcꞌut chawech paruiꞌ ri juyuꞌ, l xchaꞌ ri Dios che ri Moisés. 6  Y 
riqꞌuin ronojel reꞌ can nakatzuꞌ chi ri rusamaj ri Jesús cꞌo más rakalen 
chech quisamaj ri sacerdotes chupa ri rocho ri Dios weꞌ chech-ulef. Roma 
ri trato ri cꞌo cami chucojol ri Dios y ri winak, ja ri Jesús nibano, y chupa 
ri trato riꞌ can más utz ri ex ri ruꞌin ri Dios chi nuyaꞌ, can kꞌalaj chi cꞌo 
más ruchukꞌaꞌ ri trato riꞌ.

7 Y xa ta ri naꞌey trato utz ta xel, manak ta x-an jun chic. 8  Pero roma 
ri katiꞌt-kamamaꞌ man xquiꞌen ta ronojel ri nuꞌij chupa ri naꞌey trato, 
romariꞌ man xka ta chech ri Dios; romariꞌ rajaꞌ cof xchꞌoꞌn chique y xuꞌij:

Xtapon ri tiempo, xchaꞌ ri Ajaf,
cuando xtin-en jun cꞌacꞌacꞌ trato quiqꞌuin ri aj-Israel y ri aj-Judá.

 9 Y ri cꞌacꞌacꞌ trato ri xtin-en quiqꞌuin,
man junan ta riqꞌuin ri trato ri xin-en quiqꞌuin ri catiꞌt-quimamaꞌ,
cuando xencꞌuaj chiquikꞌaꞌ y xenlesaj-pe pa rech-ulef Egipto;
y roma rejeꞌ man xquiꞌen ta ri trato riꞌ,
romariꞌ ren xenmalij can, xchaꞌ ri Ajaf.

 10 Y romariꞌ, ri cꞌacꞌacꞌ trato ri xtin-en cami quiqꞌuin ri aj-Israel, quiereꞌ 
xtin-en che:

Xtintzꞌibaj nu-ley pa cánima,
y chukaꞌ xtinyaꞌ pa quijolon.
Ren xquinoc qui-Dios,
y rejeꞌ xquieꞌoc nutenemit.
Jareꞌ ri trato ri xtin-en quiqꞌuin.

 11 Chupa ri tiempo riꞌ manak chic xticꞌatzin chi cꞌo anchique nicꞌut 
chiquiwech ri quiwinak, ni chiquiwech ri cachꞌalal, chi niquiꞌij 
chique: Titemaj rech ri Ajaf.

Roma can conojel winak, desde ri más coꞌl hasta ri más nim, 
quietaꞌn yan nuech.

 12 Quiriꞌ xtin-en quiqꞌuin y can xtincochꞌ (xtincuy) ronojel ri itzel 
tak ex ri jequibanon,

y can manak-wi chic xquieloka pa nuwiꞌ ronojel ri quimac y 
chukaꞌ ri itzel tak ex ri xquiꞌen. m

Quiriꞌ xuꞌij ri Dios.
13  Y cuando ri Dios xunataj ri cꞌacꞌacꞌ trato, can xukꞌalajij chi ri naꞌey 
trato manak chic rakalen. Y jun ex ri manak chic rakalen y can 
manak chic nicuses, xa niqꞌuis yan.

9  1 Ri naꞌey trato xuꞌij chique ri katiꞌt-kamamaꞌ anchique modo 
niquiꞌen chi niquiyaꞌ rukꞌij ri Dios, y chukaꞌ xcꞌueꞌ ri rocho 

ri Dios quiqꞌuin, y ri jun jay riꞌ xa chi ri rech-ulef. 2  Y ri rocho ri 
Dios quiereꞌ x-an che: Chupa ri naꞌey parte ri niꞌix Lugar Santo che, 
xcꞌueꞌ ri candelero y jun mesa, y pa ruiꞌ ri mesa xecꞌue-wi ri lokꞌolaj 
pan. n 3  Y ri rucaꞌn parte niꞌix Lugar Santísimo che. o Y chiquicojol ri 
Lugar Santo y ri Lugar Santísimo, cꞌo jun nimalaj tziak ricꞌon-apo, 
y ja ri tziak riꞌ ri caꞌiꞌ nuꞌon che ri rocho ri Dios. 4  Y chupa ri rucaꞌn 
parte cꞌo jun altar anchiꞌ niporox-wi ri incienso, y ri altar riꞌ banon 
che oro. p Cꞌo chukaꞌ chiriꞌ ri caja chi ri ru-trato ri Dios. q Y ri rij y 
rupa ri caja riꞌ can che oro banon-wi. Chupa ri caja riꞌ cꞌo jun vaso 
nim banon chukaꞌ che oro, y chupa ri vaso riꞌ cꞌo ri maná, r ri wey 
ri xka-pe chicaj. Y chupa ri caja cꞌo chukaꞌ ri ru-vara ri Aarón, ri 
xjotayin-pe. s Y chukaꞌ jecꞌo ri abaj ri xeꞌan labrar ri anchiꞌ tzꞌiban 
can ri trato ri xuꞌon ri Dios quiqꞌuin ri katiꞌt-kamamaꞌ. t 5  Y paruiꞌ ri 
caja je-banon caꞌiꞌ querubín ri quiricꞌon quixicꞌ paruiꞌ, u y riꞌ xcꞌatzin 
chique ri katiꞌt-kamamaꞌ chi toka pa quiwiꞌ chi ri Dios can cꞌo-wi 
rukꞌij, y can cꞌo chiriꞌ. Y ri ruiꞌ ri caja xucꞌut chiquiwech ri katiꞌt-
kamamaꞌ, chi can yecochꞌotaj-wi (yecuyutaj-wi) quimac. Pero cami 
manak más xtakaꞌij chirij reꞌ.

6  Quiriꞌ banon che ri rocho ri Dios. Y ri sacerdotes siempre yeꞌoc-apo 
chupa ri naꞌey parte, chi niquiꞌen rusamaj ri Dios y niquiyaꞌ rukꞌij. v 
7 Pero chupa ri rucaꞌn parte, can xe ri sacerdote ri más cꞌo rukꞌij ri cꞌo 
modo ntoc-apo, y xe jun kꞌij pa jun junaꞌ nuꞌon quiriꞌ. Y cuando ntoc-
apo, nucꞌuaj-apo quiquiqꞌuiel chicop chi nusuj chech ri Dios, roma 
rumac rajaꞌ y chukaꞌ roma quimac ri winak. w 8  Cuando cꞌa nicuses ri 
rocho ri Dios, man xabachique (xamaꞌanchique) ta winak nitiquier ntoc-
apo chupa ri lugar ri niꞌix Santísimo che. Y romariꞌ ri Espíritu Santo 
nukꞌalajij chakawech chi chupa ri tiempo riꞌ man jani tikꞌalajin anchique 
modo yeꞌapon ri winak riqꞌuin ri Dios. 9 Y ronojel reꞌ can cꞌo xuꞌij chirij 
ri tiempo reꞌ. Ri chicop y ri chꞌaka chic ex ri xequisuj ri winak che ri 
Dios, man xtiquier ta xuꞌon chique ri winak chi can utz ta xuꞌon che ri 
cánima chech ri Dios. 10 Roma chupa ri naꞌey trato, xe xchꞌoꞌn chirij ri 
anchique niquitaj, y anchique ri niquikum, y ri jalajoj ruꞌonic niquiꞌen chi 
niquichꞌajchꞌojij-quiꞌ. Y quiriꞌ chukaꞌ ronojel ri ex ri xchelebex chique chi 
tiquibanaꞌ, pero riꞌ xe chirij ri chꞌacul niꞌan; y jariꞌ ri banon-pe cꞌa xoka na 
ri kꞌij chi xjalataj ronojel riꞌ.

11 Y cami xoka yan ri Cristo y ja rajaꞌ ri xoc Sacerdote ri más cꞌo rukꞌij 
y ja rajaꞌ xtiyoꞌn ronojel ri utzilaj tak ex chake. Ri rocho ri Dios anchiꞌ 
nisamaj-wi ri Cristo más nim y más jabel, y man banon ta coma winak, 
y reꞌ ntel chi tzij chi can man richi ta ri rech-ulef. 12  Ri Cristo xoc-apo 
chupa ri Lugar Santísimo chilaꞌ chicaj. Pero man richi ta chic xusuj 
quiquiqꞌuiel cabras, quiquiqꞌuiel alajiꞌ tak wacx che ri Dios. Xa can ja 
ri ruquiqꞌuiel rajaꞌ mismo ri xusuj che ri Dios chi xcochꞌotaj (xcuyutaj) 
ri kamac. Y rajaꞌ xe jun mej (bey) xoc-apo y riqꞌuin riꞌ can xojrucol chi 
ronojel tiempo. 13  Chupa ri naꞌey trato, cuando cꞌo jun winak xa man 
chꞌajchꞌoj ta chech ri Dios, nicamises jun achij wacx o jun achij cabra 
o niporox jun alaj wacx. Y ri ruquiqꞌuiel ri achij wacx o ri cabra o ri 
chaj ri nicꞌueꞌ can che ri alaj wacx ri xporox, niyoꞌx chirij ri winak y ja 
nichꞌajchꞌojir can ri ruchꞌacul. x 14 Y xa ronojel riꞌ can cꞌo anchiꞌ xcꞌatzin-
wi, ri ruquiqꞌuiel ri Cristo can más-wi ri nitiquier nuꞌon. Rajaꞌ can 
nitiquier nulesaj ri mac pa kánima y nuꞌon chꞌajchꞌoj che, roma ri mac xa 
camic nucꞌom-pe. Y roma quiereꞌ xuꞌon ri Cristo kaqꞌuin, romariꞌ cami 
jojtiquier nakaꞌan servir ri cꞌaslic Dios. Ri Cristo can man jun mac xuꞌon y 
riqꞌuin ri ruchukꞌaꞌ ri Espíritu Santo ri cꞌo chi ronojel tiempo, rajaꞌ xusuj-
riꞌ chi xcamises chi xutoj ri kamac chech ri Dios.

15 Romariꞌ ja ri Cristo ri nibano chi yeꞌapon ri winak riqꞌuin ri Dios, 
y jareꞌ ri jun cꞌacꞌacꞌ trato. Y romariꞌ ri je-woyon roma ri Dios chi yeꞌoc 
riqꞌuin, can cꞌo ri xtiyoꞌx chique chicaj, roma quiriꞌ ruꞌin rajaꞌ. Y ri xtuyaꞌ 
chique can manak xtiqꞌuis, y chukaꞌ ri katiꞌt-kamamaꞌ ri xecꞌueꞌ chupa ri 

tiempo cuando x-an ri naꞌey trato, can cꞌo ri xtiyoꞌx chique chicaj, roma 
ri Cristo can coma chukaꞌ rejeꞌ xcom, chi xecolotaj chech quimac. 16  Can 
xcꞌatzin chi xcom ri Cristo chi xbanataj ancheꞌl niquiꞌen ri winak. Jun 
winak nuꞌon can jun wuj, anchiꞌ nuꞌij-wi can chi cuando xticom, can cꞌo 
anchique nuyaꞌ can chique ri ralcꞌual. Pero ketaꞌn chukaꞌ chi cꞌa ticom 
na rajaꞌ ntoc quichi ri ruyoꞌn can chique chiquijunal. 17 Y ri wuj ri niꞌan 
can, man jun rakalen xa cꞌa man caminak ta ri banayon ri wuj. Xa cꞌa 
ticom-e ri rajaf ronojel ri ex, cꞌajariꞌ cꞌo rakalen ri wuj, y cꞌo modo nijach 
chiquiwech ri yoꞌn can chique chiquijunal. 18  Quiriꞌ chukaꞌ x-an quiqꞌuin 
ri katiꞌt-kamamaꞌ ojer can. Cꞌa xequicamisaj na y cꞌa xbin na quiquiqꞌuiel 
ri chicop, cꞌajariꞌ xtzꞌucutaj-ka ri naꞌey trato. 19 Y cuando Moisés ruꞌin yan 
chique ri winak ronojel ri nuꞌij ri ley chi tiquibanaꞌ, cꞌajariꞌ xberucꞌama-
pe quiquiqꞌuiel ri alajiꞌ tak wacx y achij tak cabras ri xecamises, chukaꞌ 
xberucꞌama-pe lana ri can quiak banon che y jun cheꞌ ri niꞌix hisopo 
che, y xuchiquilaj ri quicꞌ xolon riqꞌuin yaꞌ paruiꞌ ri libro anchiꞌ tzꞌiban-
wi ri ley y chukaꞌ xuchiquilaj pa quiwiꞌ conojel winak. 20 Y xuꞌij chique: 
Riqꞌuin ri quicꞌ reꞌ ja xtzꞌucutaj-ka ri trato ri xuꞌij ri Dios chi nakaꞌan, y 
xchaꞌ ri Moisés chique ri winak. 21 Y chukaꞌ xuchiquilaj ri quicꞌ chirij ri 
rocho ri Dios y chirij ronojel ri nicuses cuando niyoꞌx rukꞌij ri Dios. z 22  Y 
chupa ri ley, jubaꞌ ta chic nrojoꞌ chi can ronojel ex chꞌajchꞌoj niꞌan chique 
xe riqꞌuin ri quicꞌ. Y can ketzij-wi, chi can man jun winak nicochꞌotaj 
(nicuyutaj) rumac xa man nibin ta quicꞌ. a

Ri ruquiqꞌuiel ri Cristo ri xbin cuando xcamises, can nulesaj-wi ri mac
23  Ancheꞌl xkaꞌij yan ka, ri rocho ri Dios ri xquiꞌen ri katiꞌt-kamamaꞌ, 

can ancheꞌl-wi ri rocho ri Dios ri cꞌo chilaꞌ chicaj. Y ri rocho ri Dios ri 
xquiꞌen rejeꞌ y ronojel ri cꞌo chupa, xyoꞌx quiquiqꞌuiel chicop chiquij chi 
quiriꞌ niꞌan chꞌajchꞌoj chique y cꞌajariꞌ yecuses pa rusamaj ri Dios. Pero 
roma rocho ri Dios ri cꞌo chicaj más cꞌo rukꞌij, nicꞌatzin jun quicꞌ ri cꞌo 
más rakalen chech quiquiqꞌuiel chicop. 24 Ri Cristo man xoc ta chupa ri 
rocho ri Dios ri banon coma winak chi xberusujuꞌ ruquiqꞌuiel, roma ri jay 
riꞌ xe ancheꞌl ri ketzij rocho ri Dios ri cꞌo chicaj. Rajaꞌ cꞌa chicaj xoc-wi, 
y can riqꞌuin ri Dios cꞌo-wi y nichꞌoꞌn riqꞌuin pa kawiꞌ roj. 25 Ri Cristo 
man nuꞌon ta ancheꞌl nuꞌon jun sacerdote ri más cꞌo rukꞌij weꞌ chech-
ulef. Roma ri sacerdote riꞌ juna-junaꞌ ntoc chupa ri parte chi ri rocho ri 
Dios ri niꞌix Santísimo che y nusuj-apo quicꞌ che ri Dios, pero man jaꞌ ta 
ruquiqꞌuiel rajaꞌ ri nusuj. Pero ri Cristo xe jun mej (bey) xuꞌon quiriꞌ y can 
ja ri ruquiqꞌuiel rajaꞌ mismo ri xuyaꞌ che ri Dios. 26  Roma xa ta qꞌuiy mej 
(paj) xusuj-riꞌ chech ri Dios, qꞌuiy mej (paj) xuꞌon ta chukaꞌ sufrir y qꞌuiy 
mej (paj) chukaꞌ xcom ta desde que banon-pe ri rech-ulef. Pero rajaꞌ man 

quiriꞌ ta xuꞌon. Rajaꞌ xe jun mej (bey) xusuj-riꞌ chi xcom chi quiriꞌ xulesaj 
kamac, y xa cꞌajaꞌ chupa ri ruqꞌuisbel tak tiempos xuꞌon quiriꞌ. 27 Can bin 
jumul pa kawiꞌ chi roj winak xe jun mej (bey) xkojcom, y después xkoj-
an juzgar. 28  Y quiriꞌ chukaꞌ ri Cristo, xe jun mej (bey) xcom chi xulesaj 
kamac. Y neꞌapon ri kꞌij cuando rajaꞌ xtipe chic jun mej (bey), pero man 
richi ta nicom chic jun mej (bey) roma kamac. Rajaꞌ xtipe chi jojrucol roj, 
ri kayoben-apo rajaꞌ.

10  1 Ri ley ri xuyaꞌ ri Dios che ri Moisés, man jaꞌ ta riꞌ ri utzilaj tak 
ex ri xucꞌom-pe ri Cristo. Roma ri ley riꞌ xe rumujal ronojel ri 

utzilaj tak ex riꞌ. Y romariꞌ ri chicop ri yesuj chech ri Dios juna-junaꞌ 
ancheꞌl nuꞌij ri ley, man yetiquier ta niquilesaj jumul quimac ri winak ri 
yeꞌapon riqꞌuin ri Dios. 2  Xa ta xchꞌajchꞌojir ri cánima quiqꞌuin ri chicop 
ri xesuj, man ta yequisuj chic jun mej (bey), y niquinaꞌ ta chi can man 
jun chic quimac. 3  Pero roma xa juna-junaꞌ yequisuj chicop chech ri 
Dios, noka chic pa quiwiꞌ chi ri quimac man elenak ta e jumul. 4 Roma 
ri quiquiqꞌuiel ri achij tak wacx y achij tak cabras man yetiquier ta 
niquilesaj quimac.

5 Romariꞌ, cuando ri Cristo xpe weꞌ chech-ulef, xuꞌij che ri Dios:
Ret man najoꞌ ta chic chi yesuj chicop y chꞌaka chic ex chawech,
romariꞌ xinatak-pe ren, can xayaꞌ nuchꞌacul y xinoc jun winak, chi 

quiriꞌ ninsuj-wiꞌ chawech.
 6 Ri chicop ri yeporox chawech, can man nika ta chic chawech;

quiriꞌ chukaꞌ ri chicop ri yesuj chawech roma quimac ri winak.
 7 Romariꞌ ren xin-ij: Ajaf Dios, ren xipe chi nin-en ronojel ri najoꞌ ret,

ancheꞌl tzꞌiban can chuij chupa ri wuj boton ruchiꞌ, b xchaꞌ ri Cristo.
8  Naꞌey, ri Cristo xuꞌij che ri Dios: Ret man najoꞌ ta chic chi yesuj chicop 
y chꞌaka chic ex chawech. Ri chicop ri yeporox chawech, can man nika 
ta chic chawech; quiriꞌ chukaꞌ ri chicop ri yesuj chawech roma quimac ri 
winak. Quiriꞌ xuꞌij ri Cristo, más que ronojel riꞌ can bin can chupa ru-
ley ri Moisés chi can quieꞌan-wi. 9 Cꞌajariꞌ ri Cristo xuꞌij: Ajaf Dios, ren 
xipe chi nin-en ronojel ri najoꞌ. Quiriꞌ xuꞌij ri Cristo che ri Dios. Y quiriꞌ 
xtaneꞌ yesuj quiquiqꞌuiel chicop che ri Dios y pa ruqꞌuiexel riꞌ ja ri Cristo 
ri xusuj-riꞌ. 10 Ri Jesucristo can xuꞌon-wi ri nrojoꞌ ri Dios, cuando xcom 
chech ri cruz chi xuꞌon chꞌajchꞌoj che ri kánima. Rajaꞌ xusuj-riꞌ chech ri 
Dios xe jun mej (bey) y riqꞌuin riꞌ xuꞌon chi ronojel tiempo.

11 Ri sacerdotes ri jecꞌo weꞌ chech-ulef can kꞌij-kꞌij yequisuj chicop chech ri 
Dios roma quimac ri winak. Ri niquiꞌen rejeꞌ man nitiquier ta nulesaj quimac 
ri winak. c 12  Pero ri Cristo xe jun mej (bey) xcom, y romariꞌ can xecochꞌotaj 
(xecuyutaj) ri kamac. Y cuando xcꞌastaj, xbechꞌoquieꞌ pa ru-derecha ri Dios 
chicaj. 13 Y chiriꞌ cꞌo-wi, ruyoben ri kꞌij cuando xquieyoꞌx chuxeꞌ rakan 

conojel ri itzel yetzꞌeto richi. d 14 Xe riqꞌuin ri jun mej (bey) xcom, ri Cristo 
xuꞌon chake chi can man jun kamac nakakalej chech ri Dios chi ronojel 
tiempo. Quiriꞌ xuꞌon chake roj ri chꞌajchꞌoj banon che kánima. 15 Quiriꞌ ri 
nin-ij ren y quiriꞌ chukaꞌ nukꞌalajij ri Espíritu Santo chake, y nuꞌij:
 16 Xtapon ri tiempo cuando xtin-en jun cꞌacꞌacꞌ trato quiqꞌuin ri winak.

Xtintzꞌibaj ri nu-ley pa cánima,
y chukaꞌ xtinyaꞌ pa quijolon, e nichaꞌ ri Ajaf.

17 Y chukaꞌ xuꞌij:
Xtincochꞌ (Xtincuy) quimac y man xquieloka ta chic pa nuwiꞌ ronojel 

ri itzel tak ex ri quibanon. f
Quiriꞌ ruꞌin ri Dios, ri nukꞌalajij ri Espíritu Santo.

18  Y romariꞌ can kꞌalaj chi can manak chic nicꞌatzin chi yekasuj chicop 
chech ri Dios roma kamac, roma xecochꞌotaj (xecuyutaj) yan.

19 Romariꞌ kachꞌalal, can ketaꞌn chi cami jakal chic ri bey chi jojoc cꞌa 
anchiꞌ cꞌo-wi ri Dios chicaj, chupa ri lugar ri niꞌix Santísimo che, roma ri 
Jesús xcom y can xbin ruquiqꞌuiel koma roj. 20 Ja ri Jesús xjako ri jun cꞌacꞌacꞌ 
bey riꞌ chakawech, ri can richi cꞌaslen; y riꞌ xbanataj cuando rajaꞌ xcom 
chech ri cruz. Roma cuando rajaꞌ xcom, ri tziak ri rutzꞌapin ri bey y man 
nuyaꞌ ta lugar chique ri winak chi yeꞌapon chupa ri lugar ri niꞌix Santísimo 
che, pa rocho ri Dios, xkꞌachꞌitaj pa nicꞌaj y caꞌiꞌ xel. Y romariꞌ can kꞌalaj 
chakawech chi cami man jun chic nikꞌato kabey chi jojapon cꞌa riqꞌuin ri 
Dios. 21 Y roma cami ja ri Jesús ri nimalaj Sacerdote ri cꞌo pa kawiꞌ roj ri joj 
ralcꞌual chic ri Dios, 22  romariꞌ roj ri kaniman chic ri Jesucristo man takaxiꞌj-
kiꞌ jojapon-apo chunakaj ri Dios; xa can riqꞌuin ronojel kánima kojapon-apo 
riqꞌuin, y can ta chꞌajchꞌoj chic ri kánima chi quiriꞌ man jun etzelal kaqꞌuin y 
can ta chꞌajchꞌoj chic utz ri kacꞌaslen riqꞌuin chꞌajchꞌojilaj yaꞌ. g 23 Y roj ri kaꞌin 
chique ri winak chi kayoben ri xtuyaꞌ ri Dios chake, can siempre riqꞌuin 
ronojel kánima kayobej riꞌ, y man riqꞌuin ta cacaꞌ kacꞌuꞌx. Roma can ja ri 
Dios x-in chi can cꞌo ri xtuyaꞌ chake, y rajaꞌ can nuꞌon-wi ri nuꞌij. 24 Y kacanoj 
anchique modo nakato-kiꞌ konojel chi quiriꞌ nakatemaj nakajo-kiꞌ más, y 
chukaꞌ chi quiriꞌ más nakarayij nakaꞌan ri utz. 25 Jecꞌo ri man niquirayij ta 
chic yeꞌapon iwiqꞌuin cuando nimol-iwiꞌ pa rubiꞌ ri Dios. Pero rix man tiben 
quiriꞌ. Roma can nicꞌatzin chi nimol-iwiꞌ, chi quiriꞌ niyaꞌ ruchukꞌaꞌ iwánima 
chiꞌijunal. Y jariꞌ ri más nicꞌatzin roma iwetaꞌn chi ya napon ri kꞌij cuando 
xtipe chic jun mej (bey) ri Ajaf.

Ri xtiquicꞌulumaj ri quiniman rutzij ri Dios 
y man niquimalij ta can ri mac

26 Roma conojel ri quietaꞌn chic ri ketzij y quiniman chic pa cánima, y cꞌa 
niquiꞌen mac y man niquiyaꞌ ta can, can man jun chic xticom pa quiqꞌuiexel 

chi nulesaj quimac. 27 Xe chic quiyoben ri nimalaj kꞌij cuando xquieꞌan juzgar y 
xquieꞌapon chupa ri nimalaj kꞌakꞌ anchiꞌ xquiebeka-wi ri je ru-enemigos ri Dios. h 
28 Ancheꞌl jun winak ri man nrojoꞌ ta nunimaj ru-ley ri Moisés, y xa jecꞌo je 
caꞌiꞌ o je oxiꞌ ri xetzꞌeto richi y niquiꞌij chi can xuꞌon-wi mac, manak xtijoyowex 
rech; can xticamises. i 29 Y xa quiriꞌ, ¿man ninojij ta como rix chi can más nim 
ri castigo ri xtika pa quiwiꞌ ri winak ri niquixakꞌ ri rubiꞌ ri Ralcꞌual ri Dios, y 
man jun rakalen niquiꞌen che ri ruquiqꞌuiel? j Roma ja quicꞌ riꞌ ri xuꞌon chꞌajchꞌoj 
che quicꞌaslen. Y ja chukaꞌ quicꞌ riꞌ ri xuꞌon chukaꞌ chi xcꞌachoj ri cꞌacꞌacꞌ trato ri 
xuꞌon ri Dios kaqꞌuin. Ri winak ri niquiꞌen quiriꞌ che ri Jesús, can kꞌalaj chi can 
man jun rakalen niquiꞌen che ri Espíritu Santo ri yalan yerojoꞌ. 30 Y roj ketaꞌn chi 
ri Ajaf Dios ruꞌin can: Ja ren yibano castigar, y ja ren chukaꞌ xquiyoꞌn ruqꞌuiexel 
chique ri niquiꞌen mac. k Y chukaꞌ chupa rutzij ri Dios ri tzꞌiban can, nuꞌij: Ri Ajaf 
xquieruꞌon juzgar ri rutenemit. l Quiriꞌ ri tzꞌiban can. 31 Can kaxiꞌj-kiꞌ. Roma xa 
xkojka pa rukꞌaꞌ ri cꞌaslic Dios, can juyaꞌ (juyuꞌ) kawech ri xtakacꞌulumaj.

32 Toka pa iwiꞌ ri sufrimiento ri xikꞌaxaj cuando cꞌajaꞌ oc tinimaj ri Dios 
y tisakrises icꞌaslen. Can yalan xiben sufrir, pero can xicochꞌ ronojel rech 
sufrimiento. 33 Jecꞌo jujun chiwe can xquicochꞌ ronojel ri itzel tak ex ri x-an y ri 
x-ix chique chiquiwech ri winak, y jecꞌo jujun xquiꞌen sufrir roma xquijoyowaj 
quiwech ri chꞌaka chic caxbil ri niquiꞌen sufrir. 34 Xijoyowaj quiwech ri xeꞌoc 
pa cárcel roma rubiꞌ ri Dios. Y cuando xmaj ri ex iwichi, man xibisoj ta xiya-e, 
roma can xixquicot xiya-e. Roma iwetaꞌn chi chicaj cꞌo ri can iwichi rix ri can 
chi ronojel tiempo, y riꞌ más utz chech ri beyomel chi ri rech-ulef. 35 Romariꞌ 
man timalij niyaꞌ iwánima riqꞌuin ri Dios. Roma can cꞌo jun nimalaj ruqꞌuiexel 
ri nucꞌom-pe riꞌ chiwe. 36 Can ticꞌueꞌ i-paciencia, roma quiriꞌ nrojoꞌ ri Dios, y xa 
quiriꞌ xtiben, can xtiyoꞌx chiwe ri ruꞌin ri Dios chi nuyaꞌ chiwe. 37 Roma chupa 
rutzij ri Dios ri tzꞌiban can, nuꞌij:

Ri Jun ri xtipe, xe chic jubaꞌ tiempo nrojoꞌ chi nipe.
Can manak chic xtikꞌax más tiempo.

 38 Jun winak ri can choj yan rucꞌaslen, can xticꞌue-wi rucꞌaslen 
wiqꞌuin, roma can wiqꞌuin-wi ren ruyoꞌn-wi ránima.

Pero xa xquirumalij can, can man xtiquicot ta wánima riqꞌuin. m
Quiriꞌ nuꞌij ri Dios.

39 Pero roj man jojcꞌo ta chiquicojol ri niquimalij can ri Dios y xquieka pa 
castigo. Roj xa jojcꞌo chiquicojol ri quiyoꞌn cánima riqꞌuin ri Dios; romariꞌ 
ketaꞌn chi can xkojcolotaj.

Ri Dios niquicot quiqꞌuin ri niquiyaꞌ cánima riqꞌuin

11  1 Xa can kayoꞌn kánima riqꞌuin ri Dios, riꞌ can nuꞌon chake chi 
nakanimaj chi can xtiyoꞌx-wi chake ri kayoben, y chukaꞌ can 

nuꞌon chake chi nakanimaj chi can qꞌuiy ex cꞌo, más que man yekatzuꞌ 
ta. 2  Je qꞌuiy chique ri katiꞌt-kamamaꞌ quiriꞌ xquiꞌen ojer can. Can xquiyaꞌ 
cánima riqꞌuin ri Dios, y ri Dios can xka chech chi quiriꞌ xquiꞌen.

3  Y roj roma can kayoꞌn kánima riqꞌuin ri Dios, ketaꞌn chi can ja ri 
Dios ri xbano ri rech-ulef y ronojel ri nitzꞌet. Y cuando xeruꞌon, man jun 
anchique xucusaj; xa can xe xuꞌij chi quiecꞌueꞌ y can jaꞌ xbanataj. n

4 Ri Abel roma can xuyaꞌ ránima riqꞌuin ri Dios, romariꞌ ri xusuj rajaꞌ 
chech ri Dios, más utz chech ri xusuj ri Caín ri runimal. Y tzꞌiban can 
chirij ri Abel chi can man jun rumac xrakalej chech ri Dios, roma can 
xuyaꞌ ránima riqꞌuin ri Dios. Can xkꞌalajin chukaꞌ que man jun rumac 
xrakalej chech ri Dios, roma ri Dios can xka chech ronojel ri xusuj ri Abel 
chech. Y más que ri Abel xcom, cꞌo ri xucꞌut can chakawech, roma rajaꞌ 
can xuya-wi ránima riqꞌuin ri Dios. o

5 Ri Enoc chukaꞌ, roma xuyaꞌ ránima riqꞌuin ri Dios, tzꞌiban can chirij 
chi ri Dios can xquicot riqꞌuin, romariꞌ man xcom ta, xa can quiriꞌ qꞌues 
xcꞌuax-e chicaj y man xlitaj ta chic, roma ja ri Dios ri xucꞌuan-e richi. p 
6  Can nicꞌatzin-wi chi nakayaꞌ kánima riqꞌuin ri Dios. Roma xa man 
xtakayaꞌ ta kánima riqꞌuin ri Dios, can man xtiquicot ta ránima kaqꞌuin. 
Y chi jojapon-apo más nakaj riqꞌuin ri Dios, can nicꞌatzin chi nakanimaj 
chi rajaꞌ can cꞌo-wi, y chi can xtuyaꞌ jun utzilaj ruqꞌuiexel chique ri 
yecanon richi.

7 Ri Noé xuyaꞌ ránima riqꞌuin ri Dios. Romariꞌ can xunimaj ri xuꞌij ri 
Dios che, chi cꞌo jun nimalaj castigo xtuyaꞌ paruiꞌ ri rech-ulef. Y cuando 
xchꞌoꞌn ri Dios riqꞌuin, rajaꞌ can xunimaj, más que man jani tutzuꞌ ri 
xtibanataj. q Ri Noé can xniman che ri Dios y xuꞌon ri jun nimalaj arca 
ancheꞌl jun barco, chi xerucol ri ru-familia ancheꞌl xuꞌij ri Dios che. Y 
romariꞌ xbekꞌalajin-pe chi ri chꞌaka chic winak man utz ta xquiꞌen, roma 
man xquinimaj ta ri Dios. Y roma ri xuꞌon ri Noé, ri Dios xuꞌon che chi 
can man jun rumac xrakalej chech, roma can xuya-wi ránima riqꞌuin.

8  Ri Abraham xuyaꞌ ránima riqꞌuin ri Dios; romariꞌ, cuando xwoyox 
roma ri Dios chi nibe cꞌa pa jun chic rech-ulef ri neꞌjach pa rukꞌaꞌ roma ri 
Dios, rajaꞌ can xniman che ri Dios y xbe, más que man retaꞌn ta cꞌa anchiꞌ 
xtapon-wi. r 9 Ri Abraham can xuya-wi ránima riqꞌuin ri Dios, romariꞌ 
xcꞌueꞌ chupa ri rech-ulef riꞌ, ri ruꞌin ri Dios chi nuya-wi che; más que ri 
rech-ulef riꞌ pa quikꞌaꞌ chꞌaka chic winak cꞌo-wi. Y romariꞌ xa pa tak jay 
ri je-banon che tziak xecꞌue-wi, y quiriꞌ chukaꞌ xquiꞌen ri Isaac y ri Jacob, 
roma chique rejeꞌ x-ix-wi chukaꞌ chi niyoꞌx ri rech-ulef riꞌ chique. s 10 Ri 
Abraham xuꞌon quiriꞌ, roma can ruyoben ri jun chic tenemit más jabel; ri 
tenemit riꞌ man niqꞌuis ta y can ja ri Dios ri banayon.

11 Chukaꞌ ri Sara ri raxayil ri Abraham, can xuyaꞌ ránima riqꞌuin ri Dios. 
Ri Dios xuꞌij chi neꞌcꞌueꞌ jun ral. Rajaꞌ can xunimaj ri xuꞌij ri Dios che y can 
xcꞌue-wi ri ral, más que rajaꞌ can manak-wi yecꞌueꞌ ral y xa can riꞌj chic 
chukaꞌ. t 12  Y romariꞌ ri ru-familia can ri Abraham can qꞌuiy xecꞌueꞌ, can 
ancheꞌl ri chꞌumil ri jecꞌo chicaj, u y can ancheꞌl ri sanayiꞌl ri cꞌo chuchiꞌ ri 
mar ri can man jun nitiquier najilan quichi. v Can je qꞌuiy ru-familia can ri 
Abraham, más que rajaꞌ can riꞌj chic cuando xocꞌueꞌ ri ralcꞌual.

13  Conojel rejeꞌ xquiyaꞌ cánima riqꞌuin ri Dios, y quiriꞌ xecom-e. Roma 
ri Dios cꞌa man jani tuyaꞌ ri ruꞌin chique. Pero roma can xquinimaj-e ri 
xuꞌij ri Dios chique, can chinaj xquitzu-apo. Xquinimaj-e chi can ketzij ri 
x-ix chique. Y can xequicot xquitzu-apo ri xuꞌij ri Dios chi nuyaꞌ chique. Y 
xquikꞌalajij chi rejeꞌ man je richi ta ri rech-ulef riꞌ y man richi ta ronojel 
tiempo jecꞌo chech-ulef. w 14 Y roma ri xquiꞌij, can kꞌalaj chi quiyoben ri 
rech-ulef ri can quichi-wi rejeꞌ. 15 Y ri rech-ulef ri quiyoben rejeꞌ man jaꞌ 
ta ri rech-ulef anchiꞌ je-elenak-wi-pe, roma xa ta ja ri mismo rech-ulef 
riꞌ quiyoben, xetiquier ta xetzolaj chic jun mej (bey) chiquij. 16  Pero rejeꞌ 
quiyoben jun rech-ulef más utz, y riꞌ ja ri cꞌo chicaj; romariꞌ ri Dios man 
niqꞌuix ta nuꞌij chi ja rajaꞌ qui-Dios, roma runaban jun quitenemit.

17 Ri Abraham xuyaꞌ ránima riqꞌuin ri Dios. Romariꞌ, cuando ri Dios 
xuꞌij che: Tacamisaj ri Isaac ri awalcꞌual, chi nasuj chinuech, rajaꞌ can 
xunimaj. Ri Dios xuꞌij quiriꞌ roma nrojoꞌ nunaꞌej xa ri Abraham can ketzij 
ruyoꞌn ránima riqꞌuin. Ri Abraham can xusuj-wi ri Isaac chech ri Dios, x 
más que xe ri Isaac ralcꞌual y ri Dios ruꞌin can chi roma ri Isaac xquiecꞌueꞌ 
ru-familia ri Abraham. 18  Ri Dios xuꞌij che ri Abraham: Roma ri Isaac 
xquiecꞌueꞌ je qꞌuiy a-familia. y 19 Ri Abraham can retaꞌn-wi chi xa ta nicom 
ri Isaac, ri Dios cꞌo ruchukꞌaꞌ chi nucꞌasoj-pe. Y romariꞌ ri Isaac ancheꞌl 
xcom y xcꞌastaj chic pe.

20 Ri Isaac chukaꞌ can xuyaꞌ ránima riqꞌuin ri Dios, romariꞌ xuꞌij can 
chique ri Jacob y ri Esaú, ri je caꞌiꞌ ralcꞌual, anchique bendiciones ri 
xtuyaꞌ ri Dios chique chiquiwech apo. z 21 Ri Jacob chukaꞌ xuyaꞌ ránima 
riqꞌuin ri Dios, romariꞌ cuando ya nicom, xeruꞌon can bendecir ri je 
ralcꞌual ri José. Y xuyaꞌ ruchukꞌaꞌ paruiꞌ ruchꞌamiꞌy y quiriꞌ xuyaꞌ rukꞌij 
ri Dios. a 22  Ri José xuyaꞌ chukaꞌ ránima riqꞌuin ri Dios, romariꞌ cuando 
ya nicom, xunataj chique ri ruwinak israelitas chi xtapon ri kꞌij cuando 
ri qui-familia xquieꞌel-e chupa ri rech-ulef riꞌ. Y xuꞌij can chique chi 
tiquicꞌuaj ri rubakil cꞌa anchiꞌ xquieꞌapon-wi rejeꞌ, y chiriꞌ timuk-wi. b

23  Rute-rutataꞌ ri Moisés xquiyaꞌ cánima riqꞌuin ri Dios, romariꞌ man 
xquixiꞌj ta quiꞌ cuando ri rey Faraón xuꞌij chi quiecamises conojel ri alabo 

ri yeꞌalex. c Y cuando xalex ri acꞌual, man xcamises ta, xa xquiwewaj 
oxiꞌ icꞌ; d roma ri Moisés can jabel oc titzuꞌn. 24 Y ri rumiꞌal ri rey Faraón 
xuꞌon ancheꞌl ral che ri Moisés. Pero cuando xnimer-ka ri Moisés, xuyaꞌ 
ránima riqꞌuin ri Dios, romariꞌ man xupokonaj ta xuyaꞌ can rocho ri 
Faraón. e 25 Roma xunojij chi can más utz nuꞌon sufrir junan quiqꞌuin ri 
ruwinak, ri je rutenemit ri Dios, que chech ri jabel niquicot anchiꞌ cꞌo-wi, 
roma ronojel riꞌ xa mac y chukaꞌ xa nikꞌax. Y xunojij chi can más utz 
nicꞌueꞌ quiqꞌuin ri ruwinak. 26  Y ri Moisés can man xupokonaj ta xuꞌon 
sufrir ancheꞌl ri Cristo. Quiriꞌ xuꞌon ri Moisés, roma rajaꞌ can retaꞌn chi 
pa ruqꞌuisbel che ronojel riꞌ, cꞌo utz ruqꞌuiexel, y jariꞌ ri rutzꞌeton chic 
apo. Ri Moisés retaꞌn chukaꞌ chi ri sufrimiento más nim rakalen chech ri 
beyomel ri xyoꞌx ta che chiriꞌ pa rech-ulef Egipto. 27 Y rajaꞌ can ruyoꞌn-wi 
ránima riqꞌuin ri Dios cuando xel-pe pa Egipto. f Y man xuxiꞌj ta riꞌ, más 
que ri rey catajinak ruyowal chirij. Ri Moisés can siempre xuyaꞌ ránima 
riqꞌuin ri Dios; ancheꞌl xa can nutzuꞌ ri Dios ri man nitzꞌetetaj ta.

28  Ri Moisés, roma chukaꞌ can ruyoꞌn ránima riqꞌuin ri Dios, xuꞌon 
ri pascua y chukaꞌ xuꞌij chique ri ruwinak israelitas chi tiquichiquilaj 
quiquiqꞌuiel ovejas chuchiꞌ tak cocho, chi quiriꞌ man quiecamises ri alabo 
je nimalaxel roma ri ángel ri xtipe chi yerucamisaj. g Y quiriꞌ x-an chupa 
ri naꞌey pascua. 29 Y ri winak israelitas roma can xquiyaꞌ cánima riqꞌuin 
ri Dios, ri Mar Rojo man xerukꞌat ta. Roma can xekꞌax chucojol ri yaꞌ, 
ancheꞌl xa ta pa chakiꞌj ulef xebin-wi. Y ri winak aj-Egipto xquijoꞌ chukaꞌ 
xquiꞌen quiriꞌ, pero rejeꞌ xa xejikꞌ. h

30 Y roma ri winak israelitas can quiyoꞌn-wi cánima riqꞌuin ri Dios, 
romariꞌ cuando xeꞌapon riqꞌuin ri tenemit Jericó, ri nimalaj xan ri 
rutzꞌapin ri tenemit riꞌ xtzak cuando rejeꞌ xquiyaꞌ yan vuelta wukuꞌ kꞌij 
chirij ri tenemit. Ri ruqꞌuisbel kꞌij ja xtzak ri xan. i 31 Chupa ri tenemit 
riꞌ, xcꞌueꞌ jun ixok Rahab rubiꞌ, jun ixok ri x-ix ramera che roma can itzel 
rucꞌaslen xucꞌuaj. Pero rajaꞌ man xcom ta cuando xtzak ri tenemit, roma 
xuyaꞌ qui-posada ri caꞌiꞌ israelitas ri xeꞌapon chi xbequitzuꞌ anchique 
rubanon ri tenemit Jericó; man xcom ta roma xuyaꞌ ránima riqꞌuin ri 
Dios. Pero ri chꞌaka chic winak chi ri tenemit riꞌ xecom conojel, roma 
man xeniman ta che ri Dios. j

32  ¿Cꞌo como modo yennataj conojel ri winak ri xquiyaꞌ cánima riqꞌuin 
ri Dios? Manak modo, roma man nuyaꞌ ta tiempo chi yitzijon más chiquij; 
ancheꞌl chirij ri Gedeón, k ri Barac, l ri Sansón, m ri Jefté, n ri David, o ri 

Samuel p y chꞌaka chic achiꞌaꞌ ri xekꞌalajin ri x-ix chique roma ri Dios 
ojer can. 33  Rejeꞌ roma can xquiyaꞌ cánima riqꞌuin ri Dios, romariꞌ jecꞌo 
naciones ri xechꞌacataj coma, jecꞌo chique rejeꞌ ri can pa ruchojmil-wi 
xquiꞌen gobernar, jecꞌo ri can xquiwil ri ruꞌin ri Dios chi nuyaꞌ chique, y 
jecꞌo chukaꞌ ri xquitzꞌapij xequey leones. q 34 Jecꞌo chukaꞌ ri man xecꞌat ta 
cuando xeyoꞌx pa kꞌakꞌ. r Roma can xquiyaꞌ cánima riqꞌuin ri Dios, jecꞌo ri 
xecolotaj pa quikꞌaꞌ ri xquijoꞌ ta xequicamisaj che espada. Jecꞌo jujun ri 
can manak chic quichukꞌaꞌ, pero roma quiyoꞌn cánima riqꞌuin ri Dios, ri 
Dios xuyaꞌ quichukꞌaꞌ. Jecꞌo ri xequichꞌec chꞌaka chic ejércitos ri xquiꞌen 
guerra quiqꞌuin y can xequikotaj-e. 35 Chukaꞌ jecꞌo ixokiꞌ ri can xquiyaꞌ 
cánima riqꞌuin ri Dios, romariꞌ ri Dios xerucꞌasoj ri quicaminak. s

Jecꞌo chꞌaka chic winak xeyoꞌx pa tak sufrimientos roma quiyoꞌn 
cánima riqꞌuin ri Dios, pero man xquipokonaj ta quiꞌ yecamises, roma 
quietaꞌn chi neꞌquilaꞌ jun cꞌaslen más utz. Más que xecamises pero man 
xquiyaꞌ ta can ri Dios. 36  Chukaꞌ jecꞌo chꞌaka chic can xquiyaꞌ cánima 
riqꞌuin ri Dios, romariꞌ can xetzeꞌn ri winak chiquij y xechꞌay, jecꞌo xexim 
che cadena, y jecꞌo xetzꞌapis pa tak cárceles. t 37 Jecꞌo ri xecamises che 
abaj, u y chꞌaka chic xekupix che sierra. Jecꞌo ri x-ix chique chi tiquiyaꞌ 
can ri Dios, pero rejeꞌ man xquiyaꞌ ta can. Jecꞌo ri xecamises che espada, 
jecꞌo ri xekotex-e pa tak cocho romariꞌ xexule-xejoteꞌ, y roma manak 
quitziak, xa quitzꞌumal ovejas y cabras ri xequicusaj chi quitziak. Can 
man jun ex xcꞌueꞌ quiqꞌuin. Qꞌuiy sufrimiento xquikꞌaxaj y can qꞌuiy itzel 
ex x-an chique. 38  Ri winak ri man quiniman ta ri Dios yalan je itzel, 
romariꞌ man rakalen ta chi xecꞌueꞌ ri utzilaj tak winak riꞌ chiquicojol, 
roma ri quiyoꞌn cánima riqꞌuin ri Dios can cꞌo quikalen. Ri quiyoꞌn 
cánima riqꞌuin ri Dios xexule-xejoteꞌ pa tak tzꞌiran rech-ulef, pa tak juyuꞌ 
y pa tak jul, roma ri sufrimiento ri xquiwil. 39 Conojel rejeꞌ can xquiyaꞌ 
cánima riqꞌuin ri Dios, y romariꞌ tzꞌiban can chi xquicot ri Dios quiqꞌuin. 
Y cuando xecom, cꞌa quiyoben ri ruꞌin ri Dios chi nuyaꞌ chique. 40 Roma 
ri Dios xunojij nuyaꞌ ri jun bendición más utz pa ka-tiempo roj. Romariꞌ 
can junan xtiyoꞌx chukaꞌ ri bendición riꞌ quiqꞌuin ri katiꞌt-kamamaꞌ, ri can 
xquiyaꞌ cánima riqꞌuin ri Dios. Y ri bendición riꞌ nuꞌon chake chi can man 
jun kamac nakakalej chech ri Dios.

Ja ri Jesús katzuꞌ

12  1 Can yalan-wi je qꞌuiy winak ri xquiyaꞌ cánima riqꞌuin ri 
Dios ojer can. Rejeꞌ jojquitzu-pe y xquikꞌalajij can chakawech 

chi can quiriꞌ nicꞌatzin nakaꞌan roj. Romariꞌ, kayaꞌ can xabachique 
(xamaꞌanchique) ex ri ancheꞌl ekaꞌn (akaꞌn) chakij y ri mac ri nisukꞌun 

kachi. Kacochꞌoꞌ ronojel, y riqꞌuin ronojel kánima katijaꞌ kakꞌij chi 
nakacꞌuaj ri cꞌaslen ri nrojoꞌ ri Dios. 2  Katzuꞌ siempre ri Jesús, roma 
rajaꞌ xuꞌon chake chi xkanimaj ri Dios, y ja rajaꞌ chukaꞌ banayon chake 
chi cami can kayoꞌn kánima riqꞌuin ri Dios. Y más que qꞌuix che jun ri 
nicamises chech cruz, ri Jesús man xupokonaj ta riꞌ xcamises chech cruz; 
can xucochꞌ ronojel riꞌ, roma can retaꞌn chi pa ruqꞌuisbel che ronojel riꞌ 
can xtiquicot, y cami chꞌocol chicaj pa ru-derecha ri Dios, ri cꞌo ronojel 
uchukꞌaꞌ pa rukꞌaꞌ.

3  Titzuꞌ na peꞌ utz ri xucꞌulumaj ri Jesús pa quikꞌaꞌ ri winak aj-mac; 
rajaꞌ can xucochꞌ ronojel, romariꞌ quiriꞌ chukaꞌ tibanaꞌ rix. Ticochꞌoꞌ 
ronojel, man quixcos, ni man tipoꞌ (timalij) icꞌuꞌx. 4 Itijon ikꞌij chi quiriꞌ 
manak chic ibanon mac. Romariꞌ ibanon sufrir, pero man jix caminak 
ta. 5 Man timestaj ri nuꞌij chupa rutzij ri Dios ri tzꞌiban can. Ri rutzij can 
jixrupaxabaj ancheꞌl nuꞌon jun tataꞌj che ralcꞌual. Ri rutzij ri Dios nuꞌij:

Man taꞌan chi can man jun rakalen cuando ri Ajaf Dios jatruyaꞌ pa 
sufrimiento chi jatrutijoj.

Man tipoꞌ (tamalij) acꞌuꞌx cuando ri Ajaf nucꞌut chawech chi ret man 
jaꞌ ta naꞌan.

 6 Roma ri Ajaf Dios nuyaꞌ sufrimiento pa quiwiꞌ ri yerojoꞌ, chi yerutijoj.
Y yeruꞌon chukaꞌ castigar ri can je ralcꞌual-wi. v
Quiriꞌ tzꞌiban can chupa rutzij ri Dios.

7 Ticochꞌoꞌ ronojel ri sufrimiento ri nuyaꞌ ri Dios pa iwiꞌ, roma rajaꞌ nuꞌon 
chiwe ancheꞌl nuꞌon jun achi chique ri ralcꞌual. Roma ¿cꞌo como jun achi 
ri man yeruꞌon ta castigar ri ralcꞌual chi yerutijoj? 8  Romariꞌ, xa ri Dios 
man jixruꞌon ta castigar chi jixrutijoj, kꞌalaj chi rix man jix ralcꞌual ta 
rajaꞌ; xa choj quiriꞌ jix-sicꞌon y manak itataꞌ. Roma ri Dios can yeruꞌon 
castigar conojel ri ralcꞌual chi yerutijoj. 9 Cuando roj xojoc-pe acꞌualaꞌ, 
ri kate-katataꞌ xojquichꞌey cuando man utz ta ri xekaꞌan chiquiwech, y 
man itzel ta xekatzuꞌ romariꞌ; roj xa can xekaꞌan respetar. Y cami, ¿man 
más ta como utz jojniman che ri Katataꞌ Dios, anchok riqꞌuin petenak-
wi rucꞌaslen ri kánima? Can rakalen-wi jojniman che, chi quiriꞌ nicꞌueꞌ 
kacꞌaslen chi ronojel tiempo. 10 Ri kate-katataꞌ xojquichꞌey cuando man 
utz ta xekaꞌan, roma quiriꞌ xquijoꞌ rejeꞌ, chi quiriꞌ can utz nakaꞌan weꞌ 
chech-ulef, y ri cꞌaslen weꞌ chech-ulef xa chꞌanin niqꞌuis. Ri Katataꞌ Dios 
nuyaꞌ sufrimiento pa kawiꞌ, pero chirij riꞌ can cꞌo xtakachꞌec. Y rajaꞌ quiriꞌ 
nuꞌon chake roma nuchꞌajchꞌojij ri kacꞌaslen chi jojoc ancheꞌl rajaꞌ, roma 
rajaꞌ can chꞌajchꞌoj. 11 Can ketzij chi cuando jojcꞌo pa jun sufrimiento, más 
que chi jojtijox, roj man jojquicot ta, xa jojbison. Pero cuando xojkꞌax yan 
chupa y xkacochꞌ yan ronojel riꞌ, can cꞌo utz nakachꞌec chirij, roma nuꞌon 
más utz che ri kacꞌaslen chech ri Dios y nuyaꞌ uxlanen pa kánima.

Kabanaꞌ ri nrojoꞌ ri Dios
12  Romariꞌ, tiyaꞌ iwánima riqꞌuin ri Dios, chi quiriꞌ xticꞌueꞌ chic jun 

mej (bey) iwuchukꞌaꞌ; chukaꞌ ri ikꞌa-iwakan xquiecꞌueꞌ chic quichukꞌaꞌ. w 
13  Can nicꞌatzin chi can utz icꞌaslen chech ri Dios, x chi quiriꞌ man 
yeꞌisetz (yeꞌisech) ta ri kachꞌalal ri man quiyoꞌn ta más cánima riqꞌuin ri 
Jesucristo, roma rejeꞌ man yetiquier ta yebin utz, xa ancheꞌl yejetzꞌmaꞌy. 
Utz tibanaꞌ chi quiriꞌ rejeꞌ jixquitzuꞌ y niquiyaꞌ chukaꞌ más cánima riqꞌuin 
ri Dios.

14 Can titijaꞌ ikꞌij chi quiriꞌ man jun ta ayowal chiꞌicojol, y chukaꞌ can 
chꞌajchꞌoj ta ri icꞌaslen. Roma xa man chꞌajchꞌoj ta ri icꞌaslen, manak 
xquixtiquier xtitzuꞌ rech ri Ajaf Dios. 15 Tito-iwiꞌ chiꞌiwonojel chi quiriꞌ 
man jun chiwe numalij can ri rusipan ri Dios chiwe. Man tiyaꞌ lugar chi 
yeꞌoc itzel tak ex chiꞌicojol, y roma xa quiriꞌ xtiben, man utz ta, roma 
can je qꞌuiy chukaꞌ ri xquieka chupa ri cꞌaslen ri can tzꞌil. 16  Ri achiꞌaꞌ y 
ri ixokiꞌ can man tiquicanola-quiꞌ chi niquiꞌen mac. Y can siempre tiyaꞌ 
rakalen jun ex ri can riqꞌuin ri Dios petenak-wi. Man tiben ancheꞌl xuꞌon 
ri Esaú ojer can; rajaꞌ can cꞌo ta ri bendición xyoꞌx ta che, roma ja rajaꞌ ri 
nimalaxel, pero man xyoꞌx ta che, roma rajaꞌ xa jariꞌ xuyaꞌ chech ri jun 
waꞌin ri xyoꞌx che. z 17 Y can iwetaꞌn chi cuando rajaꞌ xrojoꞌ chi xyoꞌx ta ri 
bendición ri más nim rakalen che, can man xyoꞌx ta chic che y xoka pa 
ruwiꞌ chi can man utz ta ri xuꞌon. Y más que can xokꞌ xucꞌutuj, can man 
jun chic ex xyoꞌx che. a

18  Roj ri kaniman chic ri Jesucristo, man xojapon ta chuxeꞌ ri juyuꞌ 
rubinan Sinaí, ancheꞌl xquiꞌen ri katiꞌt-kamamaꞌ ojer can. Rejeꞌ can 
xquitzuꞌ chi ri ruiꞌ ri juyuꞌ nijinin pa kꞌakꞌ. Y chukaꞌ xquitzuꞌ chi ri ruiꞌ 
ri juyuꞌ kꞌekuꞌm rubanon y najin jun nimalaj quiekꞌikꞌ y yekꞌajan rayos. 
19 Rejeꞌ can xquicꞌoxaj ri trompeta, y xquicꞌoxaj chukaꞌ cuando ri Dios 
xchꞌoꞌn-pe chique. Pero rejeꞌ xquicꞌutuj favor que man chic tichꞌoꞌn-pe 
ri Dios chique. b 20 Can yalan xquixiꞌj-quiꞌ, y man niquicochꞌ ta ri niꞌix 
chique, chi xa cꞌo jun nijote-apo paruiꞌ ri juyuꞌ y nukꞌaxaj ri retal ri 
yoꞌn chiriꞌ, nicamises che abaj o che lanza, c más que xa winak o chicop. 
Quiriꞌ x-ix chique. 21 Ri xtzꞌetetaj paruiꞌ ri juyuꞌ, can yalan xibinriꞌl xuyaꞌ. 
Romariꞌ ri Moisés xuꞌij: Can yibarbot roma xibinriꞌl, d xchaꞌ.

22  Pero roj ri kaniman chic ri Jesucristo, chuxeꞌ ri juyuꞌ rubinan Sión 
jojcꞌo-wi-apo, jojcꞌo chic nakaj che ri rutenemit ri cꞌaslic Dios; ri tenemit 
riꞌ rubinan Jerusalem y chicaj cꞌo-wi. Y jojcꞌo chic apo chiquicojol ri miles 
de ángeles. 23  Jojcꞌo chukaꞌ chiquicojol ri ralcꞌual ri Dios ri tzꞌiban quibiꞌ 

chicaj ri je ru-iglesia ri Dios. Jojcꞌo chic apo riqꞌuin ri Dios ri xtibano 
juzgar quichi conojel ri winak. Y jojcꞌo chukaꞌ chiquicojol ri man jun 
quimac xquikalej chech ri Dios cuando xecom-e, y can choj quicꞌaslen 
x-an chique roma ri Dios. 24 Roj can jojcꞌo chic apo riqꞌuin ri Jesús, ri 
nibano ri cꞌacꞌacꞌ trato ri xuꞌon ri Dios quiqꞌuin ri winak. Rajaꞌ xcom y ri 
ruquiqꞌuiel ri xbin xuꞌon chꞌajchꞌoj che ri kánima, roma ri ruquiqꞌuiel rajaꞌ 
cꞌo más rakalen chech ri ruquiqꞌuiel ri Abel ojer can. e

25 Romariꞌ kabanaꞌ cuenta kiꞌ, can kayaꞌ rakalen ri nuꞌij ri Dios chake. 
Man takaꞌan ancheꞌl xquiꞌen ri katiꞌt-kamamaꞌ ojer can. Rejeꞌ roma man 
xquijoꞌ ta xquiꞌen ri xuꞌij ri Dios chique chiriꞌ paruiꞌ ri juyuꞌ Sinaí, romariꞌ 
xka ri castigo pa quiwiꞌ. f Y xa roj manak xtakajoꞌ xtakacꞌoxaj ri niꞌix-pe 
chake chicaj, más nim ri castigo xtika pa kawiꞌ. 26  Cuando ri Dios xchꞌoꞌn 
paruiꞌ ri juyuꞌ, ri juyuꞌ can yalan xsilon. Pero cami nuꞌij: Xtapon ri kꞌij 
cuando xtinsiloj jun mej (bey) chic ri rech-ulef, pero man xe ta chic ri 
rech-ulef xtinsiloj, xa can xtinsiloj chukaꞌ ri rocaj, g xchaꞌ rajaꞌ. 27 Y cuando 
nuꞌij quiriꞌ, ntel chi tzij chi ronojel ri jerubanon rajaꞌ y yesilon, xquiejal-e, 
y xe chic ri man yesilon ta xquiecꞌueꞌ can chi ronojel tiempo. 28  Romariꞌ 
kayaꞌ matiox che ri Dios roma can ruyoꞌn ri ru-gobierno pa kakꞌaꞌ ri man 
jun xtisilon richi. Y roma man nisilon ta, kayaꞌ rukꞌij ri Dios y kabanaꞌ 
rusamaj ancheꞌl nrojoꞌ rajaꞌ, roma rajaꞌ can nim. 29 Roma ri ka-Dios can 
ancheꞌl jun kꞌakꞌ ri yeruqꞌuis ronojel ri man utz ta. h

Ri anchique nicꞌatzin niquiꞌen ri quiniman ri Jesucristo

13  1 Wachꞌalal, can siempre tijo-iwiꞌ, can ancheꞌl ri ibanon-pe. 2  Man 
timestaj-ka chukaꞌ chi cuando jecꞌo kachꞌalal yeꞌapon chiꞌiwocho, 

can utz ticꞌuluꞌ quiwech, y utz inoꞌj (inaꞌoj) tibanaꞌ quiqꞌuin. Roma ketaꞌn 
ri xebanataj cuando jecꞌo ri xeꞌapon pa tak jay, y ri xecꞌulu quiwech man 
xquinaꞌej ta chi xa je ángeles ri xeꞌapon. i

3  Y chukaꞌ man quieꞌimestaj ri jecꞌo pa tak cárceles. Tinaꞌ pa iwánima, 
ancheꞌl xa ta can ja rix jix-tzꞌapel. Y man quieꞌimestaj ri niquiꞌen sufrir pa 
quikꞌaꞌ chꞌaka chic. Roma rix iwetaꞌn chukaꞌ anchique ninaꞌ cuando niben 
sufrir.

4 Tibanaꞌ respetar ri icꞌulubic. Roma ri achi y ri ixok ri je-cꞌulan, man 
mac ta niquiꞌen yecꞌueꞌ junan. Pero ri achi ri nicꞌueꞌ riqꞌuin jun ixok 
ri man raxayil ta, can mac-wi. Y quiriꞌ chukaꞌ ri ixok ri nicꞌueꞌ riqꞌuin 
jun achi ri man rachijil ta, mac chukaꞌ. Y ri Dios can xquieruꞌon juzgar 
conojel ri quiriꞌ niquiꞌen.

5 Man tibe iwánima chirij ri mero, xa tiquicot iwánima riqꞌuin ri cꞌo 
iwiqꞌuin cami. Roma ri Dios ruꞌin: Can siempre jixnuchajin y can man jun 

mej (bey) xquixinmalij can. j Quiriꞌ ruꞌin ri Dios. 6  Y romariꞌ can riqꞌuin 
ronojel kánima jojtiquier nakaꞌij:

Ja ri Ajaf nitoꞌn wichi.
Romariꞌ man ninxiꞌj ta wiꞌ chiquiwech ri winak ri cꞌo anchique 

niquijoꞌ niquiꞌen chue. k
7 Quieꞌinataj conojel ri xepaꞌeꞌ chech ri samaj chiꞌicojol, roma rejeꞌ 

xquicꞌut rutzij ri Dios chiwech. Titzuꞌ quicꞌaslen, rejeꞌ can xquiya-wi 
cánima riqꞌuin ri Dios. Can quiriꞌ chukaꞌ tibanaꞌ rix.

8  Ri Jesucristo ja mismo; ancheꞌl iwir, quiriꞌ cami, chuaꞌk y chi ronojel 
tiempo. 9 Man tiyaꞌ lugar chi jixcꞌuax coma ri tzij ri man jaꞌ ta ri yecꞌut. Ri 
más utz niben rix, jaꞌ chi tiyaꞌ iwánima riqꞌuin ri tzij ri nichꞌoꞌn chirij ri ru-
favor ri Dios pa kawiꞌ, y man tiyaꞌ iwánima riqꞌuin ri tzij ri yechꞌoꞌn chirij 
ri anchique utz yetej y anchique ri man utz ta yetej. Roma can jecꞌo ri 
niquiꞌen ri nuꞌij ri tzij riꞌ, pero can man jun anchique quichꞌacon chirij riꞌ.

10 Roj can kayoꞌn kánima riqꞌuin ri Jesús. Rajaꞌ xcom koma roj chi 
xucochꞌ (xucuy) kamac. Pero conojel ri cꞌa quiyoꞌn cánima quiqꞌuin ri 
chicop ri yequisuj paruiꞌ ri altar ri cꞌo pa rocho ri Dios, ri Jesús can 
manak xtucochꞌ (xtucuy) quimac. 11 Ri sacerdote ri más cꞌo rukꞌij nucꞌuaj-
apo quiquiqꞌuiel chicop y ntoc-apo chupa ri Lugar Santísimo ri cꞌo pa 
rocho ri Dios, y ri quicꞌ riꞌ nusuj che ri Dios chi nicochꞌotaj (nicuyutaj) 
ri mac. Y ri quichꞌacul ri chicop yeꞌleses-e pa tenemit y yeporox. l 12  Y ri 
Jesús quiriꞌ chukaꞌ x-an che. Rajaꞌ can xleses-e chupa ri tenemit, xuꞌon 
sufrir y xcom. Can xbin ri ruquiqꞌuiel koma konojel, chi xuchꞌajchꞌojij ri 
kánima. 13  Romariꞌ, can kojel-e chukaꞌ roj pa tenemit y man takaxiꞌj-kiꞌ 
nakaꞌan sufrir ancheꞌl xuꞌon sufrir ri Jesús. Y can kacꞌutuꞌ chi ja rajaꞌ ri 
katzekleben. 14 Roma weꞌ chech-ulef man jun tenemit ri cꞌo chi ronojel 
tiempo. Pero chicaj cꞌo ri katenemit, anchiꞌ xkojcꞌue-wi jumul, y ja 
tenemit riꞌ ri nakacanoj roj. 15 Y roma ja ri Jesús xcom koma roj, manak 
chic nicꞌatzin yekasuj chicop che ri Dios. Xa kayaꞌ rukꞌij pa rubiꞌ ri Jesús. 
Can siempre kayaꞌ rukꞌij y chukaꞌ katzijoj chi ja rajaꞌ kaniman. 16  Man 
takamestaj nakaꞌan ri utz y chukaꞌ man quiekamalij ri can nicꞌatzin chi 
yekatoꞌ. Roma jariꞌ ri más nika chech ri Dios chi nakaꞌan, y man jaꞌ ta ri 
yekasuj chicop.

17 Can quixniman chique ri kachꞌalal ri je-paꞌl chech ri samaj chiꞌicojol, 
roma ja rejeꞌ ri yechajin ri iwánima, roma rejeꞌ can quietaꞌn chi can 
neꞌquijachaꞌ cuenta che ri Dios. Quixniman chique ri kachꞌalal riꞌ, 
chi quiriꞌ yequicot niquiꞌen ri samaj. Roma xa man jixniman ta, rejeꞌ 
xquiebison romariꞌ, y riꞌ man utz ta nuꞌon chiwe.

18  Tibanaꞌ orar koma roj, roma roj can nakanaꞌ chi can man jun itzel 
ex cꞌo pa kánima, roma siempre nakarayij nakaꞌan ri utz. 19 Pero ri más 

nincꞌutuj chiwe ja chi tibanaꞌ orar más pa nuwiꞌ ren, chi quiriꞌ chꞌanin ta 
xquitiquier xquinapon iwiqꞌuin.

Ri ruqꞌuisbel tak tzij
20 Y ri Dios ri niyoꞌn uxlanen pa kánima, y chukaꞌ xucꞌasoj ri Kajaf 

Jesucristo ri Nimalaj Chajinel; ri Jesucristo ri Kachajinel roj ri joj ru-
ovejas, roma rajaꞌ xcom y xbin ri ruquiqꞌuiel, y quiriꞌ xcꞌachoj ri trato 
ri xuꞌon ri Dios kaqꞌuin chi ronojel tiempo. 21 Ri Dios riꞌ, can xtuyaꞌ ta 
ronojel ru-bendición ri nicꞌatzin chiwe, chi quiriꞌ can xquixtiquier niben 
ri nurayij rajaꞌ. Y roma ri Jesucristo, ri Dios xtuꞌon ta chukaꞌ chiwe chi rix 
can nijoꞌ niben xe ri nika chech rajaꞌ. Can tiyoꞌx rukꞌij chi ronojel tiempo. 
Amén.

22  Wachꞌalal, ren nincꞌutuj favor chiwe chi can tiyaꞌ lugar chi nicꞌue-
ka pa iwánima ri tzij ri xintzꞌibaj chupa ri carta reꞌ, roma riqꞌuin ri tzij 
reꞌ, ren jixinpaxabaj y chukaꞌ xa man nim ta xin-en-e che. 23  Nintzijoj 
chiwe chi ri kachꞌalal Timoteo xel yan libre; y xa xtoka chꞌanin wiqꞌuin, 
nincꞌuaj-e cuando xquixbentzuꞌ.

24 Tiyaꞌ ruxnakil-quiwech conojel ri kachꞌalal ri je-paꞌl chech ri samaj 
chiꞌicojol y ri chꞌaka chic lokꞌolaj tak kachꞌalal. Ri kachꞌalal aj-Italia 
niquitak-e chukaꞌ ruxnakil-iwech.

25 Ri ru-bendición ri Dios xticꞌueꞌ ta iwiqꞌuin chiꞌiwonojel. Amén. 

